
ФокIадэм и 6 - 7-хэм Налшык къалэм шы-
гъажэшхуэ щекIуэкIащ. Абы хэтащ Урысей 
Федерацэми хамэ къэралхэми щыщ шы 
лъэпкъыфIхэр, шууей лъэщ дыдэхэм къа-
гъажэу. Псори зэхэту махуитIым шыгъэжа-
пIэм щагъэджэгуащ сом мелуан 58-рэ.

УФ-м и шыгъажэм и тхыдэм щыяпэу япэ 
махуэм шууейхэр щIэбэнащ ахъшэ саугъэту 
сом мелуан 17-м. Ар щагъэуващ Дерби уры-
сейпсо Саугъэтышхуэр къэхьыным хуэунэтIа 
зэхьэзэхуэм. Абы щхьэкIэ шууейхэм къызэпа-
чащ километри 2,4-рэ гъуэгуанэр. Мыбдежым 
япэ къэсащ икIи саугъэтыр къихьащ Мамуров 
Мирбэч, Краснодар крайм и «Шы завод 
 771»-м илъэсищ хъу и инджылыз шы лъэп-
къыфI Tэп Лидерым тесу. 

Саугъэтыр текIуам иритащ Къэбэр-
дей-Балъкъэрым и Iэтащхьэ КIуэкIуэ Казбек. 
«Шыр фIыуэ лъагъуныр ди тхыдэмрэ щэнха-
бзэмрэ къыгуэхыпIэ зимыIэ я зы Iыхьэщ. 
Иджыри зэ фIыщIэ яхуэсщIыну сыхуейт «Рос-
сипподром»-мрэ УФ-м Мэкъумэш хозяй-
ствэмкIэ и министерствэмрэ, Налшык и шы-
гъэжапIэр къызэрагъэщIэрэщIэжам папщIэ. 
Шэчи къытесхьэркъым а щIадзам, мыхьэнэ-
шхуэ зиIэ Iуэхугъуэм, адэкIи къызэрыпащэ-

нум», - жиIащ республикэм и лIыщхьэм. 
ИужькIэ ягъэджэгуащ Къэбэрдей-Балъкъэ-

рым Мэкъумэш хозяйствэмкIэ и министер-
ствэм и саугъэтыр - сом мелуани 2,5-рэ хъур. 
Ар къихьащ Шыгъушэ Айдэмыр, и инджылыз 
шы лъэпкъыфI Мэджик Бойм тесу. Шыр зейр 
Мэкъумэш-фермер хозяйствэм и унафэщI 
Краснокутский Юрэщ. 

Псори зэхэту япэ махуэм шыгъажэу 8 ира-
гъэкIуэкIащ. ЯпэреитIым нэмыщI, шууейхэр 
иджыри щIэбэнащ шы лъэпкъыфIхэр къэзы-
гъэхъу шы заводхэм, Саугъэтышхуэм, дзэ 
Iуэху хэхам хэтхэм я щIыхькIэ ягъэувам, 
 КъБР-м и саугъэтым, Критериум, Мэзкуу къа-
лэм я саугъэт щхьэхуэхэм. 

ЕтIуанэ махуэм шыгъажэу 9 ирагъэкIуэкIащ 
икIи абы щагъэджэгуащ Къэбэрдей-Балъкъэ-
рым и Iэтащхьэм и саугъэтыр - сом мелуани 
5-р, Iуащхьэмахуэ и Кубокыр - сом мелуани 
3-р. Абы нэмыщI, шуейхэр щIэбэнащ Налшык 
и шыгъэжапIэр илъэс 85-рэ зэрырикъум, Нал-
шык къалэ илъэс 300 зэрырикъуам, Налшык 
и Дербишхуэм я саугъэтхэм, нэгъуэщIхэми.

Шыгъажэр махуитIми ягъэдэхащ республи-
кэм и уэрэджыIакIуэхэмрэ къэфакIуэ гуп-
хэмрэ.

КЪАНШЫУЕЙ Алим.

КъБР-м и Iэтащхьэ КIуэ-
кIуэ Казбек фокIадэм            
и 8-м хэтащ Къэбэрде й-
Балъкъэрым япэ дыдэу 
щекIуэкIа, «ЗэхъуэкIыны-
гъэ ин» урысейпсо 
зэхьэзэхуэм и кIэух зэпе-
уэм епха дауэдапщэм.

УРЫСЕЙМ щыщ щIына-
лъэхэу Кавказ Ищхъэрэм, 
Ипщэ округым, Индыл Iу-
фэм, Донецк, Луганск рес-
публикэхэм зэхьэзэхуэм хэ-
тыну къикIахэмрэ ар зэзы-
гъэпэщахэмрэ фIэхъус гуа-
пэкIэ захуигъэзащ КъБР-м и 
Iэтащхьэм икIи дэтхэнэ зы-
ми ехъулIэныгъэ зыIэригъэ-
хьэну ехъуэ хъуащ. 

Фигу къэдгъэкIыжынщи, 
«ЗэхъуэкIыныгъэ ин» уры-
сейпсо зэхьэзэхуэр «Уры-
сейм псо ми зэхуэдэ Iэмал 
ярет» президент къудамэм 
хохьэ икIи «Пэрытхэм я 
зэщIэхъееныгъэмрэ» «Уры-
сей щIалэ гъуалэмрэ» я про-
ект пажэу щытщ. Урысейм 
щыщ школакIуэхэмрэ курыт 
IэщIагъэ зэзыгъэгъуэт сту-
дентхэмрэ нэ хъыбэ дыдэу 
зыхэт зэхьэ зэхуэ хъуащ ар. 
Къэралым Егъэджэныгъэм-
кIэ, ЩIэныгъэмрэ щIэныгъэ 
нэхъыщхьэ етынымкIэ и 
министерст вэхэм я нэIэ 
щIэт а зэ хьэ зэхуэр «Уры-
сейм и цIыхухэр хэкупсэу 
гъэ сэн» къэрал проектымрэ 
«ЩIэныгъэ» цIыхубэ проек-
тымрэ я Iыхьэу щытщ. 

Къэбэрдей-Балъкъэрым фокIадэм и 8-м сы-
хьэ тийм къыщыщIэдзауэ 20 хъуху хэхыпIэу 355-
рэ щылэжьащ. ЦIыхухэм Iэ яIэтащ КъБР-м и 
Парламентым и депутатхэм я ебланэ зэхуэсы-
гъуэм хэтынухэм папщIэ. 

РЕСПУБЛИКЭМ и хабзэубзыху IуэхущIапIэм и 
депутату 70 лэжьэну хахащ, зыкъэзыгъэлъэгъуа-
хэр 300-м щIигъурт. Ахэр «Урысей зэкъуэт», КПРФ, 
«Захуагъэ здэщыIэ Урысей - Хэкупсэхэр - Пэжа-
гъым и телъхьэу», ЛДПР, «Новые люди», «Щхъуан-
тIэхэр» партхэм я лIыкIуэхэщ.

Хэхыныгъэхэр зэрекIуэкIым я нэIэ тетащ жыла-
гъуэ кIэлъыплъакIуэ 1700-м нэблагъэм. Шэч хэ - 
мы лъу, хэхыныгъэхэр ныкъусаныгъэншэу екIуэ-
кIыным абыхэми куэд елъытащ. Жылагъуэ кIэ-
лъыплъа кIуэу щытахэм яхэтащ нэхъыжьи нэ-
хъыщIи, IэщIагъэ зэмылIэужьыгъуэхэр зиIэхэри: 
егъэджакIуэхэр, гъэсакIуэхэр, хьэрычэтыщIэхэр, 
волонтёрхэр, студентхэр. Ахэр мазэкIэ хагъэгъуэ-
защ я къалэнхэр зыхуэдэнумрэ зэрагъэзэщIэнум-
рэ икIи республикэм и район 13-ми щылэжьащ. 

Къэбэрдей-Балъкъэрым Iэ щаIэтащ илъэс зыб-
жанэ ипэкIэ Донецк, Луганск цIыхубэ республи-
кэхэм къиIэпхъукIахэми, СВО-м хэтхэмрэ и вете-
ранхэмри. Аруан районым и хэхыпIэ №283-м Iэ 
щиIэтащ ЛIыхъужьыгъэм и орден зыхуагъэфэща, 
СВО-м хэт Хьэвэящхьэ Азэмэт. Хэхыныгъэхэм 
 хэ тащ дзэ Iуэхухэм я ветеран, СВО-м хэт Капита-
нов Олег и унагъуэр и гъусэу, СВО-м и ветеран 
Шевчук Герман. 

Налшык къалэм и хэхыпIэ №120-м (Кулиевым и 
цIэр зезыхьэ къалэ библиотекэм) IэIэтыр ныкъу-
саныгъэншэу щекIуэкIащ. ХэхыпIэм и унафэщI 
Логиевэ Эммэ къызэрыджиIамкIэ, цIыхухэр пщэд-
джыжьым къыщыщIэдзауэ хэхыныгъэхэм жы-
джэру къекIуэлIэн щIадзат. 

- Зэрыхабзэщи, Урысей Федерацэмрэ Къэбэр-
дей-Балъкъэрымрэ я къэрал гимнхэр къеуэу, сы-
хьэтыр 8-м ди бжэхэр къызэIутхащ. Ди хэхыпIэр 
Iэхуитлъэхуитщ, къабзэщ, цIыхухэр гукъыдэж яIэу 
къокIуэ. Мы зэманым ирихьэлIэу щыщIэныгъэ 
зыри диIакъым, - къыхигъэщащ Эммэ дыщепса-
лъэм.

ХэхыпIэм КПРФ-м къыбгъэдэкI жылагъуэ кIэ-
лъыплъакIуэу щIэта Шэрхъ Галинэ къыджеIэ: 
«Жы лагъуэ кIэлъыплъакIуэу иджы япэу хэхыны-
гъэ хэм сыхэтауэ аращ. Къыхэзгъэщынут IэIэтыр 
ныкъусаныгъэншэу зэрекIуэкIар. ЦIыхухэр зы-
щIэуп щIэн щыIэмэ, чэнджэщ еттащ. Жылагъуэ 
кIэ лъып лъакIуэхэр хэхыныгъэхэр зэрекIуэкIып-
хъэм, абы щыдгъэзэщIэн хуей къалэнхэм нэхъ 
пасэу тхьэмахуитIкIэ дыхагъэгъуэзат».

Налшык къалэм дэт «Олимпийский» спорт Iуэху-
щIапIэм щылэжьа хэхыпIэ №119-м къегъэ бы-
дылIат хэхакIуэ 1500-м нэблагъэ. ХэхыпIэм и уна-
фэщI Сурженкэ Руслан къыхигъэщащ хэхыны-

Къэбэрдей-Балъкъэр Республикэм и Iэ-
тащхьэ КIуэкIуэ Казбек фок1адэм и 8-м 
Iэ щиIэтащ Налшык къалэ дэт 1-нэ гимна-
зием къыщызэрагъэпэща хэхыпIэ № 123-
м. УнафэщIыр и щхьэгъусэм и гъусэу 
къы дэкIащ, я къалэныр зэфIагъэкIыну.

ЖУРНАЛИСТХЭМ я упщIэхэм жэуап ща-
ритым КIуэкIуэ Казбек жиIащ гукъыдэж ин 
иIэу махуэшхуэм зэрыхэтыр, ди къэкIуэнум 
дежкIэ мы хэхыныгъэхэм мыхьэнэ зэра- 
Iэр.

- Япэрауэ,  гукъыдэж диIэу дыкъыдэкIащ, 

сыт щхьэкIэ жыпIэмэ, нобэрей махуэм ди 
къэкIуэнур куэдкIэ елъытащ. КъБР-м и Пар-
ламентым сехъуэхъуну сыхуейщ дяпэкIэ 
абы щызэхуэсыну политикэ къарухэр, парт-
хэр зэгурыIуэу зэдэлэжьэну. Политикэ 
еплъыкIэ зэмыщхь зэраIэм емылъытауэ, си 
фIэщ мэхъу абыхэм ящыщ дэтхэнэ зыри 
Къэбэрдей-Балъкъэрым и зыужьыныгъэм 
зэрыхуэлэжьэнур. ЯщIэм фIы къыпэкIуэу, 
жылагъуэм я гуныкъуэгъуэхэр зэфIахыу, ди 
цIыхухэр зыхуэныкъуэхэм теухуауэ унафэ 
къащтэфрэ ягъэзэщIэфу зэрызэдэлэжьэ-
нум шэч къытесхьэркъым. 

Къэбэрдей-Балъкъэр къэрал университетым къы щы-
зэIуаха хэхыпIэ № 147-м и щхьэгъусэм и гъусэу Iэ щиIэ-
тащ КъБР-м и Парламентым и УнафэщI Егоровэ Татьянэ. 
Журналистхэм я упщIэхэм жэуап щаритым абы къыхи-
гъэщащ жылагъуэ-политикэ Iуэху ин республикэм зэры-
щекIуэкIыр. 

- ДЭ фIыуэ къыдгуроIуэ иджыпсту дызэрыт щытыкIэм 
теухуауэ Парламентым и зэхуэсыгъуэщIэм хэтынухэм къа-
лэн куэд я пщэ къызэрыдэхуэнур. Абы къыхэкIыу, Парла-
ментым хэтын хуейхэр щIэныгъэ зыбгъэдэлъ, гъащIэм и 
пIалъэ зыщIэ, къытпэщылъ лэжьыгъэм и мыхьэнэр къызы-
гурыIуэ, абы кърикIуэнумкIэ жэуаплыныгъэ зыхь, Къэбэр-
дей-Балъкъэрым, Урысейм я къэкIуэнум гууз-лыуз хузиIэ 
защIэщ. 

А псори къагурыIуэу, дэтхэнэ зыри хэхыпIэхэм къекIуа-
лIэу, кандидатурэр егупсысауэ къыхахыну сыхуейт.

КъБР-м и Парламентым и пресс-IуэхущIапIэ. 

гъэхэр хабзэм тету зэрекIуэкIар. 
«ЦIыхухэр жыджэру къекIуэлIащ, ныкъусаныгъэ 

щыIакъым. Ди дежкIэ аращ нэхъыщхьэр. Ди хэ-
хакIуэхэм я нэгу зедгъэужьын папщIэ, Налшык 
 къалэм и Музыкэ школ №1-мрэ ГъуазджэхэмкIэ 
сабий школымрэ я гъэсэн цIыкIухэм зыкъагъэлъэ-
гъуащ, уэрэдхэмрэ къафэхэмкIэ я гукъыдэжыр 
къаIэтащ», - жеIэ Сурженкэ.

Налшык къалэ округым щIыпIэ унафэр зехьэ-
нымкIэ и органым и депутат, Къэбэрдей-Балъ-
къэрымрэ Къэрэшей-Шэрджэсымрэ я цIыхубэ ар-
тист Текуев Амур къыджиIащ хэхыпIэ зыбжанэ и 
нэIэм щIэту, IэIэтыр къызэрызэгъэпэщамкIэ  жэуап 
ихьыныр и пщэрылъу зэрыщытар. Республикэм 
дежкIэ КъБР-м и Парламентым и депутат хэхы-
ныгъэхэм яIэ мыхьэнэр зыхуэдэу къилъытэмкIэ 
дыщеупщIым, абы къыджиIащ: «Япэрауэ, зыщыд-
гъэгъупщэ хъунукъым хэхыныгъэхэм къэралым, 
цIыхум я къэкIуэнур зэрелъытар. Куэд щIакъым 
Президент хэхыныгъэхэр мы гъэм зэредгъэ-
кIуэкIрэ. Абы щыгъуэм тлъэгъуащ цIыхубэр мы 
Iуэхум жыджэру икIи жэуаплыныгъэ яхэлъу зэрыб-
гъэдыхьэр. Ноби республикэм и хэхыпIэхэм щы-
нэрылъагъущ цIыхухэр жыджэру абыхэм зэре-
кIуалIэр, гуп-гупурэ Iэ зэраIэтыр. Абы къегъэлъа-
гъуэ ди цIыхухэм къэкIуэнур къазэрыфIэIуэхур.    
Ар, шэч хэмылъу, уи гуапэ мыхъуу къанэркъым».

Дунейпсо Адыгэ Хасэм и тхьэмадэ Сэхъурокъуэ 
Хьэутий Iэ щиIэтым жиIащ: «Шэч хэмылъу, 
хэхыныгъэхэр жэуаплыныгъэ зыпылъ Iуэхущ щIы-
налъэм дежкIэ. Нобэ сыт и лъэныкъуэкIи ды зэ-
рыIыгъын хуейщ, лIыгъэ зезыхьэу дзэ Iуэху хэхам 
хэт ди лIыхъужьхэм дазэрыкъуэтыр захедгъэщIэн 
папщIэ. Дауи, дыхуейщ нобэ хэтх ди депутатхэр 
цIыхубэм яхуэфэщэну, абыхэм я дзыхь къызэрыра-
гъэзыр ягъэпэжыжыну, щIыналъэм и псэукIэр 
егъэ фIэ кIуэным гурэ псэкIэ елэжьыну. Апхуэдэ 
жэ уаплыныгъэ зыпылъ гъуэгуанэм теувэ дэтхэнэ 
депутатми сехъуэхъуну сыхуейщ ехъулIэныгъэхэр 
зыIэрагъэхьэну, нэхъыщхьэращи, я пщэрылъхэр 
ныкъусаныгъэншэу ягъэзэщIэфыну. Мы хэхыны-
гъэхэр ди зыужьыныгъэм лъэбакъуэфI хуэхъуну 
дыщогугъ».

Тэрч районым и хэхыпIэ №264-м Iэ щиIэтат Акъ-
бащ Ипщэ къуажэм и Iимам Тэркъан Хъаритон. 
Интернетым щызэбграгъэха и хъуэхъу видеом абы 
щыжеIэ: «Мы хэхыныгъэхэм фIыгъуэ куэд къыт-
худэкIуэну ди гуапэщ. Ди Iуэхухэр дахэкIэ, зэ-
гурыIуэныгъэкIэ зэфIагъэкIыу, къэралыр ефIэ-
кIуэн Тхьэм ищI. Сыт хуэдэ Iуэху къэхъуами, жа-
гъуэгъум ди насыпыр сыт щыгъуи текIуэу, мамы-
рыгъэр Хэкум щытепщэу Тхьэм дигъэлъагъу!».

Хьэмидей къуажэм дэс ГъукIапщэ Рае и унэм Iэ 
щрагъэIэтащ. ХэхакIуэ комиссэм хэтхэр нэ-
хъыжьым щыхуеблагъэм, абы хъуэхъу дахэ къаж-
риIащ. Рае игу къигъэкIыжащ колхоз щаухуауэ 
щыта зэманхэри. «Нобэ хэтх депутатхэм Iуэху-

гъуэфI куэд яхузэфIэкIыну дыщогугъ, фIыгъуэ 
Тхьэм къытхудигъакIуэ. ЦIыхухэр мамыру псэууэ, 
ди щIалэхэр узыншэу къытхуекIуэлIэжауэ Алы-
хьым дигъэлъагъу. Къэралхэр зэгурыIуэу зыу-
жьыныгъэм техьэну дыщIохъуэпс. Къэбэр-
дей-Балъкъэрым и Iэтащхьэ КIуэкIуэ Казбеки ди 
къуажэ унафэщIхэми дахуэарэзыщ, ди щIына-
лъэм ис лъэпкъ зэмылIэужьыгъуэ куэд зэгурыIуэ-
зэдэIуэжу зэхэсыным гулъытэшхуэ зэрыхуащIым 
папщIэ», - жеIэ Рае.

Налшык къалэм и Пощт IуэхущIапIэ нэхъыщ-
хьэм къыщызэрагъэпэщат хэхыпIэ №162-р. 
Сыхьэти 8-м къыщыщIэдзауэ цIыхухэр Iэ IэтыпIэм 
екIуэлIащ, уеблэмэ шэджагъуэ нэужьми хэ-
хакIуэхэм я бжыгъэр абдеж нэхъ мащIэ щыхъуа-
къым. 

IэIэтыр зэрекIуэкIым я нэIэ тетащ жылагъуэ 
кIэлъыплъакIуэхэм. Абдеж видеокIэлъыплъыны-
гъэри къыщызэрагъэпэщат. ХэхакIуэхэм папщIэ 
пшыхь дахэ екIуэкIащ, «Псынэ» къэзакъ хорым 
абы зыкъыщагъэлъэгъуащ.

КъалэнитI зэфIигъэкIащ Налшык къалэм и 
хэхыпIэ №144-м. Абдеж цIыхухэм Iэмал щаIащ я 
узыншагъэми щыкIэлъагъэплъыну.

Вольнэ Аул хьэблэм щыIэ поликлиникэм и ме-
дицинэ лэжьакIуэхэм хэхакIуэхэм Iэмал иратащ 
КъБР-м и Парламентым хагъэхьэну депутатхэм 
папщIэ Iэ яIэта нэужь, чэзум хэмыту, я узынша-
гъэм кIэлъагъэплъыну. 

- Ди хэхыпIэм мыхьэнэшхуэ зиIэ къалэнитI ще-
кIуэкIащ - цIыхухэм республикэм и къэкIуэнум 
щхьэкIэ Iэ зэраIэтам и мызакъуэу, зыхуейхэм я 
узыншагъэри кърагъэпщытащ. Дэ сыт щыгъуи 
цIыхухэр къыхудоджэ узым къыхимыгъэзыхь щIы-
кIэ, дохутырым пасэу зыхуагъэзэн зэрыхуейм. Хэ-
хыныгъэхэр щекIуэкI махуэм и пщэдджыжьым 
къыщыщIэдзауэ, цIыхухэм я гукъыдэжыр къэтIэ-
тын мурадкIэ, макъамэхэр къеуэу даIущIащ, - же -
Iэ хэхыпIэ №144-м и лэжьакIуэ Сонэ Иринэ.

Апхуэдэуи абы дыщIигъуащ адэ-анэхэм я са-
бийхэр ящIыгъуу къыщрагъэблагъэм, IэфIыкIэ-
хэмрэ саугъэтхэмрэ зэрыратар.

Налшык къалэм и хэхыпIэ №125-м, УФ-м и Фе-
деральнэ налог IэнатIэм и инспекцэ №1-м и унэм 
къыщызэрагъэпэщам, и япэ хэхакIуэм саугъэтхэр 
хуагъэфэщащ. 

ХэхыпIэм и унафэщI Хочуев Валериан зэры-
жиIамкIэ, ар я хабзэ дахэщ: псалъэ гуапэхэмрэ 
 тыгъэхэмкIэ ягъэгушхуэ япэу Iэ зыIэтхэмрэ зи ныб-
жьыр илъэс 80-м щхьэдэхахэмрэ.

Мы хэхыпIэм, адрейхэми хуэдэу, цIыхухэр махуэ 
псом жыджэру екIуэлIащ. 

«Ди хэхыпIэм къызэщIиубыдэ хэхакIуэхэм я нэ-
хъыбэр унэ лъапсэ щхьэхуэ зиIэхэрщ. Апхуэдэуи 
Нэгумэм и уэрамым тет, фэтэр куэду зэхэт унэхэм 
я япэ къатхэр тыкуэнщ е шхапIэщи, Iэ зыIэтынухэр 
етIуанэ къатым къыщыщIэдзауэт щыпсэур. Ауэ, 
абыи емылъытауэ, цIыхухэр ди куэду щытащ», - 
дыщIигъуащ хэхыпIэм и унафэщIым. Къы хэ-
гъэщыпхъэщ мы хэхыпIэм бюллетенхэр къы зэ-
рабжыж Iэ мэп сымэхэр зэраIари.

БАГЪЭТЫР Луизэ.
Сурэтхэр Къарей Элинэ трихащ.

Ди къэкIуэнур куэдкIэ елъытащ

Ныкъусаныгъэншэу, хабзэм тету

КъБР-м и ХэхакIуэ комиссэм дыгъуасэ 
къыщызэщIакъуэжащ КъБР-м и Парламен-
тым и депутатхэм я ебланэ зэхуэсыгъуэм и 
хэхыныгъэхэм кърикIуар. ЗэIущIэм щIэсащ 
республикэм и хэхакIуэ комиссэм хэтхэр, 
политикэ партхэмрэ хъыбарегъащIэ Iэна-
тIэхэмрэ я лIыкIуэхэр. 

КъБР-м и ХэхакIуэ комиссэм и унафэщI 
Джэш Вячеслав зэIущIэр къыщызэIуихым, 
республикэм и хъыбарегъащIэ IэнатIэхэм 
фIы щIэ яхуищIащ, хэхыныгъэхэм жыджэру 
зэрыхэтам, зэрытетхыхьам папщIэ. «УФ-м и 
президент хэхыныгъэхэр щекIуэкIами фи лэ-
жьыгъэм фызэрыхуэIэижьымрэ фызэ ры-
хуэпэжымрэ, апхуэдэуи жэуаплыныгъэ зэ-
рыфхэлъыр нэрылъагъу къэфщIауэ щытащ 
икIи адрей щIыналъэхэм фIыкIэ дакъыхэщу 
къэралым и къэкIуэнур зэлъыта Iуэхур 
республи  кэм екIурэ-ещхьу щызэфIэкIат. Гу 
лъытапхъэщ, мы депутат хэхыныгъэхэри              
ныкъусаныгъэншэу зэредгъэ кIуэ кIар», - 
жиIащ Джэшым.

Абы дыщIигъуащ «Къэбэрдей-Балъкъэр 
Республикэм и Парламентым и депутатхэм я 
хэхыныгъэхэм теухуауэ» щIыналъэ закон 
 №5-мрэ КъБР-м и ХэхакIуэ комиссэм и прото-
колымрэ япкъ иткIэ, КъБР-м и Парламентым 
и ебланэ зэхуэсыгъуэм и депутатхэм я хэхы-
ныгъэхэр зэрызэхуащIыжар, республикэм и 
хабзэубзыху IуэхущIапIэм депутат 70 зэрыха-
гъэхьар. 

Псори зэхэту хэхакIуэ цIыху 400 961-м Iэ яIэ-
тащ. Бжыгъэ нэхъыбэ дыдэр «Урысей зэ-
къуэт» партым къихьащ - абы щхьэкIэ Iэ яIэ-
тащ цIыху 263 455-м (мандат 50 къыIэры-
хьащ). ЕтIуанэ увыпIэр иIыгъщ КПРФ-м и 

Къэбэрдей-Балъкъэр щIыналъэ къудамэм - 
хэхакIуэ 51 713-м Iэ яIэтащ (мандату 9 иIэщ). 
«Захуагъэ здэщыIэ Урысей» партым папщIэ 
цIыху 41 619-м Iэ яIэтащ икIи мандати 7 къы-
лъысащ. ЛДПР-м и щIыналъэ къудамэмрэ 
«ЩхъуантIэхэр» партымрэ мандат тIурытI 
яIэщ, япэм щхьэкIэ цIыху 20 351-м, етIуанэм 
щхьэкIэ - цIыху 20 295-м Iэ яIэтащ. 

Бжыгъэ нэхъ мащIэ дыдэ зэхуэзыхьэсар 
«Новые люди» партырщ. Абы цIыху 3026-м Iэ 
хуаIэтауэ аращ (мандат иIэкъым).

КПРФ-м и Къэбэрдей-Балъкъэр къудамэм 
и унафэщI Пащты Борис КъБР-м и ХэхакIуэ 
комиссэм фIыщIэ хуищIащ хэхыныгъэхэм зы-
щыхуагъэхьэзырым зэпымыууэ зэрадэIэ пы-
къуам папщIэ. «Псоми къыздаIыгъыну къы-
щIэ кIынщ, КьБР-м и ХэхакIуэ комиссэм лэ-
жьыгъэ купщIафIэ иригъэкIуэкIащ жысIэмэ. 
Политикэ партхэм я Iуэху бгъэдыхьэкIэхэр 
зэхуэмыдэми, дэтхэнэми и мурадыр зыхуэ-
гъэзар республикэр зэрефIэкIуэну лэжьы-
гъэхэращ, ди цIыхухэм я псэукIэр зэIузэпэщ 
щIынырщ», - къыхигъэщащ Пащтым.

ЛДПР-м и фракцэм и унафэщI Безгодькэ 
Владимир жиIащ адэкIи республикэм и зыу-
жьыныгъэм зэрытелэжьэнур. «КъБР-м и Хэ-
хакIуэ комиссэм къызыхуэтыншэу икIи 
 ны къусаныгъэншэу къызэригъэпэщащ хэ хы-
ныгъэ хэр. Абы кърикIуамкIэ дыарэзыщ, 
 ехъулIэныгъэфIхэр щIыналъэм къыхудэкIуэну 
ди гуа пэщ», - жиIащ абы.

Джэш Вячеслав къызэхуэсахэм яжриIащ 
къыкIэлъыкIуэ хэхыныгъэхэр (УФ-м и Къэрал 
Думэм и депутат хэхыныгъэхэмрэ муници-
пальнэ IэIэтымрэ) щекIуэкIынур 2026 гъэр 
зэрыарар.

КЪАНШЫУЕЙ Мэлычыпхъу.

IэIэтым  кърикIуар

ЗэхъуэкIыныгъэфIхэм я къежьапIэ

4-нэ нап.

Гъэмахуэр 
ирагъэжьэж

Жылагъуэ-политикэ 
Iуэху ин

Шыгъажэшхуэм и махуэт

А махуэ дыдэм КIуэкIуэ 
Казбек хуэзащ Налшык 
 щы Iэ, «ЗэхъуэкIыныгъэ ин» 
зэгу хьэныгъэм и унафэщI 
Манд ровэ Наталие. ЩIалэ-
гъуалэм я инфраструктурэм 
дяпэкIи зегъэужьынымкIэ, 
сабийхэмрэ ныбжьы щIэ-
хэмрэ я гу пыжхэр ядэIыгъы-
ным кIэ, унагъуэм и лъа-
пIэныгъэхэр  хъу мэнымкIэ, 
«Iуащхьэмахуэ» корпоратив-
нэ университетым дэлэ жьэ-
нымкIэ дя пэкIи IуэхуфIхэр 
къызэрызэдаIэты пхъэм теп-
с элъыхьащ зэIущIахэр. 

КIуэкIуэ Казбек Мандровэ 
Наталие фIыщIэ хуищIащ 

«ЗэхъуэкIыныгъэ ин» зэ хьэ-
зэхуэм и иужьрей Iыхьэр ди 
республикэм дзыхь къы-
хуащIу, Налшык зэрыщ-
рагъэ кIуэкIам икIи ар екIуу 
къы зэры зэрагъэ  пэщам 
щхьэ кIэ. «Шэч къытесхьэр-
къым Къэ бэрдей-Балъ къэ-
рыр иджыри мызэ-мытIэу 
лъэпкъыбэу зэхэт ди къэра-
лым и щIыналъэ куэдым 
 къикIа щIалэ гъуалэм я зэ-
хуэзапIэ зэрыхъунум, абы 
къы хэкIыу, нобэ къы  дэ-
хъулIахэр къэкIуэну зэ Iу-
щIэхэми къыщыщхьэпэ-
нущ», - щетх КIуэкIуэ Казбек   
и телег рам- каналым.

Абдж  щыкъуейм  лъапцIэу  ухэмыувэ.

Лъэпкъ Iущыгъэ:

Дунейм
щыхъыбархэр

Къэзахъстаным иджыблагъэ ще-
кIуэкIащ километр 500 зи кIыхьагъ 
Дунейпсо шыгъажэ. Къэбэрдей- 
Балъкъэрым икIа гупым абы япэ 
увыпIэр къыщахьащ. КъБР-м и Iэта-
щхьэ КIуэкIуэ Казбек и телеграм-ка-
налым а хъыбарыр и гуапэ зэры-
хъуам щытопсэлъыхь. 

«ЗЭХЬЭЗЭХУЭМ хэтащ къэрали 7-м 
къикIа шу гуп 17. Урысейм, Къэзахъ-
ста ным, Венгрием, Тыркум, ЮАР-м, 
Ираным икIа шухэмрэ шыхэмрэ 
щызэрихьэлIат а зэхьэзэхуэм. Махуэ 
Iэхьед игъэса, Чумаковэ Ксение, Ва-
хитовэ Алинэ, Елизарковэ Марие, Да-
ниленкэ Маргаритэ, Кривоносов Илья 
сымэ зыхэт гупым а шыгъажэм гур 
хэзыгъахъуэ текIуэныгъэ щызыIэра-
гъэхьащ. 

Сыхьэт 27-рэ дакъикъэ 58-рэ секунд 
23-рэ трагъэкIуэдащ ди гупым кило-
метр 500-р якIуным, апщIондэху 
псынщIагъыу зы сыхьэтым хуэзэу ки-
лометр 17,87-рэ къагъэлъэгъуащ. Ауэ 
ипэжыпIэкIэ гъуэгуанэм километр 
508,6-рэ и кIыхьагът, абы къыхэкIыу, 
шыхэм я псынщIагъыр зы сыхьэтым 
хуэзэу километр 18,18-уэ къэлъытап-
хъэщ. Иджыри къэс апхуэдэ зэхьэ-
зэхуэхэм къыщагъэлъэгъуэфа псын-
щIагъыр зы сыхьэтым хуэзэу кило-
метр 16-м фIэкIыу щытакъым.

Къэбэрдей-Балъкъэр 
Республикэм и проку-
ратурэм и уна фэщI-
хэмрэ лэжьакIуэхэмрэ 
ягъэ лъэпIащ, ехъуэ-
хъуащ гъуэгуанэ куп-
щIафIэ къэзыкIуа, зи 
ныбжьыр илъэс 60 ири-
къуа, прокуратурэм и 
ветеран Мырзэкъан 
 Лиуан. 

МЫРЗЭКЪАН Лиуан 
Зулъкъарней и къуэр 
1964 гъэм фокIадэм и 
7-м къы щалъхуащ Дзэ-
лы къуэ районым хыхьэ 
Дзэлыкъуэдэс къуажэм. 
1983 гъэм ар щIэтIыс-
хьащ Ростов къэрал уни-
верситетым и юридиче-
скэ факультетым. Япэ 
курс нэу жьым дзэ къу-

лыкъум ираджащ. 1986 гъэм университетым еджэным щы-
пищэжащ, студент профсоюз центрым, кооперативым 
юристконсульту щылэжьащ.

Юристым и дипломыр къыIэрыхьэри, 1990 гъэм абы къи-
гъэзэжащ и лъахэм икIи Аруан районым и прокурорым и 
дэIэпыкъуэгъуу, адэкIэ следователу лэжьащ.

И Iуэху зехьэкIэмрэ и IэщIагъэм зэрыхуэIэижьымрэ къа-
лъытэри, 1994 гъэм Къэбэрдей-Балъкъэр Республикэм и 
прокуратурэм следствиемкIэ, дознаниемрэ къэлъыхъуэны-
гъэмкIэ и къудамэм и прокурор ящIащ, Дзэлыкъуэ районым 
и прокурорым и къалэнхэр игъэзэщIащ. 

1977 гъэм и фокIадэм къыщыщIэдзауэ Лиуан лэжьащ 
республикэм и прокурорым и дэIэпыкъуэгъу нэхъыжьу, 
адэкIэ ягъэуващ законхэр зэрагъэзащIэм кIэлъыплъыным-
кIэ къудамэм и прокурору. 

2006 гъэм и дыгъэгъазэм Мырзэкъаныр ягъэуващ рес-
публикэм и прокурорым цIыхубэ хъыбарегъащIэ IуэхущIа-
пIэхэмрэ жылагъуэмрэ ядэлэжьэнымкIэ и дэIэпыкъуэгъу 
нэхъыжьу, къыкIэлъыкIуэу кадрхэмкIэ и дэIэпыкъуэгъу нэ-
хъыжь хъуащ. 

Мырзэкъан Лиуан Зулъкъарней и къуэм и зэфIэкIыр 
зыхуэдэр къалъытэри, КъБР-м и прокуратурэм и коллегием 
ар игъэлъэгъуащ Аруан районым и прокурор къулыкъум 
ягъэувыну икIи 2010 гъэм и мэкъуауэгъуэм а IэнатIэм лэ-
жьыгъэм щыпищащ. 

2017 гъэм и щIышылэм Лиуан ягъэуващ республикэм и 
прокуратурэм и уголовнэ-суд къудамэм и прокурор нэ-
хъыжьу, 2019 гъэм зигъэпсэхуну тIысыжащ, пенсэм кIуэри. 

Мырзэкъаным мызэ-мытIэу гулъытэ къыхуащIащ Урысей 
Федерацэм и генеральнэ прокурорымрэ Къэбэрдей-Балъ-
къэр Республикэм и прокурорымрэ, куэдым зэлъащIыса 
щIэпхъаджагъэхэр зэрызэхигъэкIам, прокуратурэм и зыу-
жьыныгъэм жыджэру зэрыхэтам, зыIэригъэхьа ехъулIэны-
гъэхэм, псэзэпылъхьэпIэ щытыкIэхэм зэпIэзэрыту къызэри-
кIыфам, IэщIагъэлI нэсу зэрызыкъыщигъэлъэгъуам пап-
щIэ. 

Лиуан къыхуагъэфэщащ «Законым хуэпэжу зэрытетым 
папщIэ» дамыгъэм и III нагъыщэр, КъБР-м, республикэм и 
Парламентым я ЩIыхь тхылъхэр, Руденкэ и медалыр, «Про-
куратурэм и ветеран» медалыр. 

Республикэм и прокуратурэм и унафэщIхэмрэ гупымрэ 
ехъуэхъуащ зи махуэр зыгъэлъапIэм икIи фIыщIэ хуащIащ 
зи щIалэгъуэ IэщIагъэлIхэр гъэсэным, прокурор хабзэ нэ-
хъыфIхэр хъумэным, гъэбэгъуэным хуищIа хэлъхьэны-
гъэшхуэм папщIэ. 

КъБР-м и прокуратурэм и пресс-IуэхущапIэ.

Налшык къалэм дэт «ДыгъафIэ къалэ» творчест-
вэмкIэ сабий академием Урысей Федерацэм и Прези-
дентым и лIыкIуэу КИФЩI-м щыIэ Чайкэ Юрий и жэр-
дэмкIэ иджыблагъэ къыщызэIуахащ иджырей робо-
тотехникэм и щэхухэм щыхурагъаджэ РОББО-
классхэр. 

АБЫ щеджэ цIыкIухэм гуапэу зыхуагъэзащ КъБР-м и 
федеральнэ инспектор нэхъыщхьэ Васильченкэ 
Дмитрийрэ КъБР-м бжыгъэр зи лъабжьэ технологиехэм 
зегъэужьынымкIэ и министр Бозий Аскэррэ.

Хъыбар зэрыщыIащи, Кавказ Ищхъэрэм и щIына-
лъэхэм псоми мыпхуэдэ классхэр къыщызэIуахащ. 
Абыхэм щыхурагъэджэнущ робототехникэм, микроэлек-
троникэм, схемотехникэм, физикэм, программэхэр 
зэхэгъэувэным, 3D Iэмалхэм и щэхухэм, нэгъуэщIхэми. 
Абы щеджэну цIыкIухэм я ныбжьыр илъэси 5-м 
къыщыщIэдзауэ 18-м нэсыхукIэщ. 

Къыхэдгъэщынщи, мы гъэ еджэгъуэщIэм хиубыдэу 
къэралым и курыт еджапIэхэм псоми я егъэджэныгъэ 
программэм «Технологие» дерсым и зы Iыхьэу «Робото-
техникэр» хагъэхьащ. 

ХЬЭЩЫКЪУЕЙ  Олег.

РОББО-классхэр

Гурэ псэкIэ ди щIалэхэмрэ хъы-
джэбзхэмри ахэр зыгъэса тренер-
хэми сохъуэхъу текIуэныгъэ дахэ 

зэрызыIэрагъэхьэфам щхьэкIэ. Дя-
пэкIи узыншагъэ быдэ яIэрэ ехъу-
лIэныгъэ къызэ рымыкIуэхэр къыда-

лъагъуу Тхьэм игъэпсэу!» - щетх рес-
публикэм и Iэтащхьэм и телеграм-ка-
налым. 

Къэзахъстаным къыздраха текIуэныгъэ

Къэбэрдей-Балъкъэрым и Парламентым 
и депутатхэм я хэхыныгъэхэр пщэдджы-
жьым сыхьэти 8-м щыщIэдзауэ щекIуэкIащ 
щIыналъэм и район, къалэ псоми. 

КъБР-м и ХэхакIуэ комиссэм и секретарым 
и къалэнхэр зыгъэзащIэ Бекъан Заур зэры-
жиIэмкIэ, цIыху мин 600-м нэблагъэм Iэмал 
яIащ хэхыныгъэхэм хэтыну. Щхьэусыгъуэ хэха 
зиIэу хэхыпIэхэм емыкIуэлIэфхэм, къэбгъэ-
лъагъуэмэ, зи узыншагъэм къимыхьхэм, я 
деж кIуащ.

* * *
КъБР-м и Парламентым и депутатхэм я 

хэхыныгъэхэр Налшык къалэм и курыт 
еджапIэ №10-м къыщызэрагъэпэща хэхы-
пIэ №134-м ныкъусаныгъэншэу щекIуэ-
кIащ.

IУЭХУР ирагъэжьащ УФ-м и Гимныр ягъэ-
защIэу. ЦIыхубэ кIэлъыплъакIуэхэм зэры-
жаIэмкIэ, хэхыныгъэхэм цIыхушхуэ екIуэлIащ. 
ЩIыналъэм исхэр Iуэхум жыджэру зэрыхэтар 
щыхьэт тохъуэ я пщэдейр убзыхуным гудза-
къэ зэрыхуаIэм. Нэхъыщхьэращи, ныкъуса-
ныгъэншэу псори къызэрагъэпэщащ. 

ХэхыпIэм и секретарь Къантемыр Маринэ 
зэрыжиIамкIэ, жэуаплыныгъэ, политикэ Iуэ-
хум и мыхьэнэр зыхащIэу, къапэплъэ зэхъуэ-
кIыныгъэхэм теухуа гугъэфIхэр яIэу цIыхухэр 
жыджэру IэIэтым хэтащ. НэхъыжьыфIхэри, 
хэхыныгъэхэр гугъэфIхэм уахуэзыгъаплъэу 
зэрыщытыр зыщамыгъэгъупщэу зэхыхьэм 
къызэрекIуэлIам папщIэ фIыщIэ яхуэфа-
щэщ. 

* * *
Налшык къалэм и хэхыпIэ №158-м, Проф-

союзхэм я Федерацэм и унэм къыщызэра-
гъэпэщам, IэIэтыр щекIуэкIащ ветеранхэм 
я «Эстафета» хорым игъэзащIэ макъамэм 
щIэту.

ХЭХЫПIЭМ и секретарь Бэгъуэт Хьэмидбий 
зэрыжиIэмкIэ, япэу мыбы къекIуэ лIар щIэб-
лэм я гъуэгугъэлъагъуэхэрщ - лэжьыгъэм и 
ветеранхэрщ.

- Ди хэхыпIэм зэпымыууэ цIыхушхуэ 
щызэхуос. КъызэрытлъытэмкIэ, ар зи фIы-
гъэр Iуэхум къызыхуэтыншэу зэрызыхуэд-
гъэхьэзырырщ. Iуэху бгъэдыхьэкIэхэмкIэ ды-
зохъуажэ, нэхъ тэмэму егъэкIуэкIа зэрыхъу-
нымкIэ дызочэнджэщ, нэгузыужь программи 
къызыдогъэпэщ. «Эстафета» хорым хэхакIуэ-
хэм я нэгу зрагъэужьащ, усэ къеджэу, уэрэд-
хэр жаIэу, - къыхигъэщащ Бэгъуэтым. - 
Хэхыныгъэм хэтахэр IэIэт нэужьым фIыуэ 
 ялъагъу уэрэдхэм едэIуащ, уеблэмэ языны-
къуэхэр дежьууэ. 

Хэхыныгъэр шынагъуэншэу икIи ныкъу-
саныгъэншэу зэфIэкIащ. Абы кърикIуахэр зэ-
халъхьэж. 

* * *
«Налшык» санаторэм къыщызэрагъэпэ-

ща хэхыпIэ №103-м цIыхухэм концерткIэ 
щаIущIащ икIи ахэр лъэпкъ шхыныгъуэхэм-
кIэ ягъэхьэщIащ.

КъБР-м и ХэхакIуэ комиссэм хъыбар 
къызэрыдигъэщIамкIэ, хэхыпIэ №103-м цIы-
хуш хуэ екIуэлIащ, Iуэхур ныкъусаныгъэншэу 
щрагъэгъэкIуэкIащ. Гу зэрылъатащи, нэ-
хъыбэу IэIэтым хэтар зи ныбжь хэкIуэтахэрщ. 
Апхуэдэу Iуэхум жыджэру хэтащ Палестинэм 
щекIуэкI зауэм зи щхьэ къыхэзыха, мы зэ-
маным зыгъэпсэхупIэм щыIэ ди лъэпкъэ гъу-

хэри. КъекIуэлIахэр ирагъэплъащ лъэпкъ 
шхыныгъуэхэм я IэфIагъым. Къы зэ гъэпэ ща-
кIуэхэм фIыщIэ хуащIащ цIыхубэ кIэлъы-
плъакIуэхэм, хэхакIуэхэм я нэгу зезыгъэужьа 
артистхэм, «Родник» къэзакъ хорым. 

* * *
КъБР-м и Къэрал киноконцерт гъэлъэ-

гъуапIэм къыщызэрагъэпэща хэхыпIэ 
№163-м IэIэтыр щекIуэкIащ оркестрым и 
макъамэм щIэту.

МЫ ХЭХЫПIЭМ екIуалIэхэм щаIущIащ Нал-
шык къалэм щэнхабзэ, зыгъэпсэхупIэ пар-
кым и эстрадэ-духовой оркестрым игъэзащIэ 
макъамэ цIэрыIуэхэмкIэ. 

ХэхыпIэм и къэпщытакIуэ гупым и секре-
тарь Мэкъуауэ Алим зэрыжиIамкIэ, Iуэхур 
 хабзэм тету екIуэкIащ.

- ХэхыпIэм цIыхушхуэ къекIуэлIащ. Оркест-
рым игъэзащIэ макъамэм, дауи, цIыхухэм я 
гукъыдэжым хигъэхъуащ, - жиIащ Мэкъуа-
уэм. - Комиссэм хэтхэр Iуэху зэIумыбз щри-
хьэлIэ къэхъуами, ар техникэ и лъэныкъуэкIэт 
- щыпсэу щIыпIэр мытэмэму ятхауэ ар зэра-
хъуэкIыжын е апхуэдэ нэгъуэщI щыуагъэ 
къызэрыгуэкIщ. 

Къэрал концерт гъэлъэгъуапIэм и пэIущIэ 
пэшым деж щагъэуват хэхакIуэхэм сурэтхэр 
щызытрагъэх хъуну плIанэпи. 

* * *
Къэбэрдей-Балъкъэрым и Парламентым 

и депутатхэм я хэхыныгъэхэм Лэскэн щIы-
налъэм щыпсэухэри жыджэру хэтащ. 

АБЫ хэхыпIэ 11 къыщызэрагъэпэщат. 
ЩIыпIэм хэхыныгъэхэм хэтыну хуитыныгъэ 
яIэу цIыху мин 18 ятхат. Пщэдджыжьым 
сыхьэти 8-м къыщыщIэдзауэ нэхъыжьхэри, 
щIалэгъуалэри, дзэ Iуэху хэхам и ветеранхэри 
Iуэхум хэтащ, я къэкIуэнур яхэлъ жэуаплыны-
гъэмрэ IэIэтым кърикIуэнумрэ зэрелъытар 
зыхащIэу. ЩIыналъэм щыпсэу нэхъы жьыфI-
хэми псом хуэмыдэу Iуэхум хуэнабдзэгуб-
дзаплъэу я къалэныр зэрагъэзэщIар гуапэщ, 
щIэблэм щапхъэ яхуэхъуу. Жылагъуэ кIэ-
лъыплъакIуэхэм я нэIэ тетащ хэхыныгъэм и 
хабзэхэр къызэпамыудыным. АбыкIэ сэбэп 
хъуащ IуэхущIапIэхэм видеокамерэхэр зэры-
щагъэувари. 

* * *
Шэджэм щIыналъэм хэхыпIэ 20 къы-

щызэрагъэпэщат. Абыхэм цIыху мин 41-м Iэ 
щаIэтыну Iэмал яIащ.

ЦIЫХУБЭ кIэлъыплъакIуэ 57-м я нэIэ тетащ 
Iуэхур зэрекIуэкIым. Къэбгъэлъагъуэмэ, 
Шэджэм къалэм ЩэнхабзэмкIэ и унэм 
къыщызэрагъэпэщат хэхыпIэ №307-р. Шэ-
джэм щIыналъэм ФизкультурэмкIэ, спор-
тымрэ щIалэгъуалэ политикэмкIэ и управле-
нэм Iуэхум ирихьэлIэу спорт зэхьэзэхуэхэр 
хэхыпIэхэм пэмыжыжьэу зэхиублащ. Хэха-
кIуэхэр IэIэтым хэтым и мызакъуэу, спорт 
унэтIыныгъэхэмкIэ зэпеуэхэми я зэфIэкI ще-
плъыжащ. КъищынэмыщIауэ, щIыналъэм и 
школхэм футболымрэ волейболымкIэ зэхьэ-
зэхуэхэр щекIуэкIащ. 

ХэхыпIэ №327-ми, Шэджэм ЕтIуанэ къуа-
жэм и курыт еджапIэ №3-м пэмыжыжьэу 
къызэрагъэпэщам, цIыхушхуэ щызэхуэсащ. 
ХэхакIуэхэм папщIэ абыи нэгузыужь програм-
мэ щагъэхьэзыращ. ЩIыпIэм и къэфакIуэ 
ныбжьыщIэхэм зэхыхьэ щхьэпэр нэхъри гу-
къинэж ящIащ. 

ТЕКIУЖЬ  Заретэ.

Хэхыныгъэхэр щIыналъэм щызэхэтащ

2022 гъэм мазаем и 24-м зауэ 
Iуэху хэхар щIидзауэ щытащ. 
Абы лъандэрэ илъэситI дэкIы-
жащ. Псэгузэвэгъуэр Iубгъэ-
кIуэтрэ, мы Iуэхугъуэм ухэплъэмэ, СВО-р - 
ар Урысеймрэ КъухьэпIэмрэ я зэпэ-
щIэтыныгъэщ. Абы щыгъуэми, Украинэр 
иужьрейхэм ягу зыщIэмыгъу, зыщымысхь 
Iэщэу къагъэ сэбэпу аращ. Пэжыр аращи, 
ди къэралым къикIуэтыпIэ иIэкъым.

ИЛЪЭСИТI пIалъэм къриубыдэу адыгэ 
лъэпкъым къытхэкIа щIалэ куэд мы зауэм 
хыхьащ икIи ахэр СВО-м лIыгъэрэ хахуагъэрэ 
зэрахьэу зэрыщыIэм щыхьэт техъуэу, зэпыу 
щымыIэу я цIэхэр фIыкIэ къраIуэ, зауэ на-
гъыщэхэр, фIыщIэ тхылъхэр къыхуагъэфа-
щэ. Дэри апхуэдэ хъыбархэм гулъытэ зэра-
хуэтщIыным, ди щIэджыкIакIуэхэм, ди 
лъэпкъэгъухэм я деж зэрынэтхьэсыным 
дыхущIокъу. 

ДызэреплъымкIэ, СВО-м щыIэ дэтхэнэ за-
уэлIри лIыхъужьщ, хахуагъэ зыхэлъщ, псэ 
 къару зиIэщ. ИкIи хъыбарегъащIэ IэнатIэхэр 
дауэ дыхущIэкъуами, щIалэ псоми я цIэхэр 
къитIуэну лъэкIыныгъэ диIэкъым. Арами, 
тхузэфIэкI къэдгъанэркъым, сыту жыпIэмэ, 
нобэ зауэ Iуэху хэхар щекIуэкI щIыпIэм щыIэ 
ди лъэпкъэгъу щIалэхэр адэжьхэм къащIэна 
хабзэхэр, дуней еплъыкIэр, лIыр лIыуэ зэры-
щытыпхъэр къэзыгъэлъагъуэхэщ. 

Мы тхыгъэмкIэ нэIуасэ фызыхуэтщIыну му-
рад тщIа адыгэ щIалэхэр Къэбэрдей-Балъ-
къэрым хыхьэ Дзэлыкъуэ районым и Сэр-   
макъ къуажэм щыщхэщ. ХьэIупщхэ Аслъэн, 
Къантемыр, Астемыр сымэ зэшхэщ - япэреи-
тIыр зэкъуэш дыдэщ, ещанэр я адэ къуэшым 
и къуэщ. Арами ахэр зы унагъуэм къикIа 
хуэдэщ: щIалэхэр зэрызэIыхьлым нэмыщI, 
къуажэм щызэгъунэгъу дыдэщ. Зэрысабий 
лъандэрэ зэгъусэу къэтэджащ, зэныбжьэгъуу 
къэгъуэгурыкIуащ, ноби зэпэмыIэщIэу СВО-р 
щекIуэкI щIыпIэм щыIэщ. 

Зэкъуэшхэм илъэс тIурытI я зэхуакущи, я 
гупсысэкIэкIи, дуней еплъыкIэкIи зэпыщIау-
рэ, зэгурыIуэу апхуэдэщ. Я сабиигъуэм ахэр 
спортым етауэ щытащ: Аслъэнрэ Астемыррэ 
бэнэкIэ хуитымкIэ ехъулIэныгъэхэр яIащ, 
 Къантемыр футболым нэхъ зрипщытырт икIи 
къехъулIэрт. ГъэщIэгъуэнщ, зыхуеджэнуи 
 Аслъэнрэ Астемыррэ къыхахыр зыщ - эконо-
мист-бухгалтерщ. Къантемыр юрист IэщIа-
гъэр нэхъ пэгъунэгъуащ. 

ИлъэситIкIэ дызэIэбэкIыжынщи, мы адыгэ 
щIалэхэр СВО-м къызэрыщыхутам фыщыд-
гъэгъуэзэнщ. Псори къыщежьар Къантемыр 
и дежщ. 2022 гъэм фокIадэ мазэм абы по-
весткэ къыхуахьащ мобилизацэкIэ зэрыда-
шым и хъыбарыр иту. Унагъуэм щыщхэм 
дызэрыщагъэгъуэзащи, Къантемыр зы да-
къикъи гупсысакъым, сыкIуэн-сымыкIуэн 
жиIэу и гущхьэ къэкIакъым. «СыцIыхухъущ, 
си Хэкум сыкъыщхьэщыжыну си къалэнщи, 
си пщэ къралъхьэр згъэзэщIэнущ», - жиIэри 
дэкIауэ щытащ. Абы лъандэрэ Къантемыр 
зауэ Iуэху  хэхар щрагъэкIуэкI щIыпIэхэм 
щыIэщ. Къуэ шым и щыIэкIэ-псэукIэм щIэ-
гупсыс, абы епсалъэ зэпыту щыта Астемыр-
рэ Аслъэнрэ Къантемыр здэщыIэм кIуэну 
мурад ящIри, зэкIэлъхьэужьу контрактым Iэ 
щIадзри ежьащ. ЩIалищри Запорожскэ об-
ластым и Iэхэлъахэм щыIэщ, зы сыхьэт гъуэ-
гуанэ щыми я зэхуакущ. Аращи, я Хэкур 
 хъумэнымкIэ Iуэху гъуэшхуэм хэтын папщIэ, 

зы унагъуэм щIалищ икIауэ 
жыпIэ хъунущ. 

Шэчыншэу мы зи гугъу тщIы 
зауэлIхэм лIыгъэр къобэкI, ха-

хуагъэ, псэ къару мыкIуэщI яхэлъщ. Унагъуэм 
щIэсхэм зэрыжаIэмкIэ, зауэлIыр ар псэм и 
щытыкIэщи, мы щыми апхуэдэ хьэл-щэныр 
унэм щыщыIэхэми (зауэм ипэ) яхэплъа-
гъуэрт. Жагъуэ зэрыхъущи, зауэр зауэщи, 
щIалэхэр псэзэ пылъ хьэпIэ щихуэ махуэхэр 
мащIэкъым: зэхэуэхэм хэтщ, я ныбжьэгъу, хэ-
купсагъэ зезыхьэ куэд зэрыхэ кIуадэри 
 ялъагъу. Апхуэдэ къэхъукъащIэхэм щIалэхэм 
я гур яхуз, ауэ зэи шынэр зытра гъакIуэркъым... 

Пасэм псэуа цIыхухэм, псом хуэмыдэу 
цIыхухъухэм я дежкIэ зауэр гъащIэм къы-
гуэпх мыхъуну и Iыхьэу къалъытэу щытамэ, 
иджы ар дэркIэ къэхъукъащIэ къызэрымыкIуэ 
хъуащи, цIыхум и психикэм къытохьэлъэ: 
пцIым сыт и Iэмал - абы пэмылъэщхэри щы-
Iэщ. Ауэ мы зи гугъу тщIы щIалэхэми, абыхэм 
къулыкъу къадэзыщIэхэми, къызэ рыщы хэд-
гъэщащи, я псэ къарур ямыгъэкIуэдым 
къыщымынэу, ар зэрагъэбэгъуэн Iэмали къа-
гъуэтащ - ар адыгэ уэрэдыжьхэмрэ макъа-
мэхэмрэщ. ЩIалэхэм зэхэуэхэм къа дэхуэу, 
псэхугъуэ пIалъэ щаIэм деж пасэрей, 
иджырей адыгэ уэрэдыжьхэр жаIэ, абыкIэ 
 къаруи гушхуэныгъи зрагъэгъуэт. ГъэщIэ-
гъуэнщ, апхуэдэ Iэмалыр ди адэжь лIы-
хъужьхэми къагъэсэбэпу щытащ, зекIуэ е нэ-
гъуэщI уэрэдыжьхэр зэхэтIысхьэрти жаIэрт. 
Ди нобэрей зауэлIхэми апхуэдэ бгъэдыхьэкIэр 
къызэрагъэсэбэпыр я лъым хэту аращ… 

- Ахэр зэи щIегъуэжауи, зыгуэр щхьэкIэ 
тхьэусыхауи зэхэтхакъым. Псори яIэу, псори 
тыншу, зы щхьэкIи дымыгузэвэну мэлъаIуэ. 
Ди адэ-анэхэм ягухэр яхъумэ. Дэри жэщи ма-
хуи дащIогупсыс, дахуогумэщI, ауэ гуитI-
щхьитI мыхъун папщIэ, дазэрыкъуэтыр Iэмал 
дгъуэтхэмкIэ зыхыдогъащIэ. Щыри сфIэлIы-
хъужьщ, лIы Iуэху зэрахьэ, - жеIэ зауэлIхэм я 
къуэш Рэмэзан.

Абы дызэрыщигъэгъуэзамкIэ, Къантемыр 
СВО-м щаша пIалъэм къыщыщIэдзауэ, 
иужькIэ Аслъэнрэ Астемыррэ зауэм щыIухьа-
ми, щIалэхэм я командирхэм унагъуэм зы-
къыпащIэурэ зэкъуэшхэм къащытхъуащ, я 
гъэсэныгъэм, Iэдэбагъым, лIыгъэ яхэлъым 
папщIэ адэ-анэхэми фIыщIэ къыхуащIащ. 
Апхуэдэ щытыкIэм щыхьэт тохъуэ командир-
хэм, Къэбэрдей-Балъкъэрым и Iэтащхьэ 
КIуэкIуэ Казбек сымэ къабгъэдэкIа фIыщIэ 
тхылъхэр. 

Ди адыгэ щIалэхэр зыхэт гупхэр лъэпкъ 
къызыхэкIакIэ зэщымыщщ, ауэ псори зэры-
Iыгъщ, зэдоIэпыкъуж. Ахэр зы къэралым и 
цIыхущ, Кавказым и къуэ пажэхэщ. 

Къыхэгъэщыпхъэщи, зэкъуэшхэми къу-   
лыкъу къадезыхьэкI дэтхэнэми фIыщIэ хуащI 
Кавказ Ищхъэрэм щыщ республикэхэм 
щыпсэухэм, унафэщIхэм зауэлIхэм ящхьэпэн 
мурадкIэ зыхуэныкъуэ Iэмэпсымэхэр, щы-
гъын хуабэхэр, шхыныгъуэ зэхуэмыдэхэр 
зэхуахьэсурэ зэрыхурагъашэм папщIэ. Ап-
хуэдэ дэIэпыкъуныгъэм ди зауэлIхэр хуабжьу 
щогуфIыкI… 

Адыгэ щIалэхэм я гум мафIэр щолыд, я 
лъым лIыхъужьыгъэр хэлъщ. Дэтхэнэри 
Тхьэшхуэм къихъумэ, узыншэу я унагъуэхэм 
яхигъэхьэж! АдыгэщIым, цIыхубэм я къарур 
зэрыфщIыгъур зыщывмыгъэгъупщэ! 

ГЪУКIЭКЪУЛ  Иринэ.

Псэм  и  щытыкIэ

Президентыр 
яIущIэнущ

ФокIадэм и 6-м къыщы-
щIэдзауэ и 8 пщIондэ Уры-
сейм хэхыныгъэ зэмы лIэу-
жьыгъуэхэр щекIуэкIащ. 

ЩIЫНАЛЪЭ 21-м щыха-
хащ щIыналъэ Iэтащхьэхэр - 
Алтай Республикэм, Башки-
рием, Къалмыкъым, За-
байкальем, Ставрополым, 
Хабаровск, Астрахань, Вол-
го град, Вологдэ, Калинин-
град, Курган, Курск, Липецк, 
Мурманск, Оренбург, Са-
марэ, Сахалинск, Тулэ, Че-
лябинск, Кемеровэ, Санкт-
Петербург.

Къэралым и Iэтащхьэм и 
пресс-секретарь Песков 
Дмитрий зэрыжиIамкIэ, 
щIыналъэ унафэщIу хаха-
хэм, зэрыхабзэу, Урысейм и 
Президент Путин Владимир 
яIущIэнущ. «Ар зыхуэзэну 
махуэр нэхъ иужькIэ дгъэ-
белджылынущ», - щыжаIащ 
Кремлым.

Урысеймрэ
Кореемрэ

УФ-м ФедерацэмкIэ и 
Советым и УнафэщI Мат-
виенкэ Валентинэ КНДР-м 
и ЦIыхубэ зэхуэс Нэхъы-
щхьэм и спикер Пак Ин 
Чхоля Урысейм 2025 гъэм 
къэкIуэну къригъэблэ-
гъащ. 

- УРЫСЕЙ Федерацэм и 
Федеральнэ Зэхуэсым и Со-
ветымрэ КНДР-м и ЦIыхубэ 
зэхуэс Нэхъыщхьэмрэ дызэ-
дэлэжьэным мы хьэнэшхуэ 
зэриIэр къэдгъэлъагъуэу, 
си гуапэщ ди къэралым 
 укъезгъэблэгъэну Iэмал зэ-
рызиIэр. ЛъэныкъуитIми я 
Iуэ хур нэхъ щыхуэхъуну зэ-
маным зэгъусэу дегуп сы-
сынщ, - щитхащ Матвиенкэ 
КНДР-м и махуэмкIэ зэре-
хъуэхъу тхыгъэм. 

ФокIадэм и 10, гъубж

ЦIыхум зиукIыжыныр 
къэмыгъэхъуным и дуней-
псо махуэщ 

Япэ медицинэ дэIэпы-
къуныгъэ етыным и ду-
нейпсо махуэщ 

1916 гъэм къалъхуащ 
 КъБР-м и цIыхубэ усакIуэ, 
тхакIуэ, драматург Що-
джэнцIыкIу Iэдэм. 

1921 гъэм къалъхуащ Со-
вет Союзым и ЛIыхъужь 
Хьэбэчыр Умар. 

1930 гъэм къалъхуащ 
тхыдэ щIэныгъэхэмкIэ док-
тор, профессор, ЩIДАА-м и 
академик, УФ-м щэнхаб-
зэмкIэ щIыхь зиIэ и 
лэжьакIуэ Бажэнэ Мурат. 

1937 гъэм къалъхуащ ме-
дицинэ щIэныгъэхэмкIэ 
доктор, профессор КIэн-
цIэлий Лиуан. 

1938 гъэм къалъхуащ 
 УФ-м щIыхь зиIэ и юрист, 
нагъыщэ нэхъыщхьэ зиIэ 
хеящIэ Къунаш Адэлбий. 

1938 гъэм къалъхуащ 
 СССР-м и цIыхубэ егъэ-
джакIуэ, КъБР-м щIыхь зиIэ 
и егъэджакIуэ Къанщы-
къуей Риммэ. 

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-
щытынущ. Хуабэр махуэм 
градус 20 - 26-рэ, жэщым 
градус -9 щыхъунущ.

ФокIадэм и 11, бэрэжьей

1929 гъэм къалъхуащ ба-
летмейстер, КъБР-м и 
цIыхубэ артист, УФ-м щIыхь 
зиIэ и артист Дашу Хьэ-
шыр. 

1954 гъэм къалъхуащ 
КъБКъУ-м и ректор, техникэ 
щIэныгъэхэмкIэ доктор, 
профессор, РАЕН-м и ака-
демик Алътуд Юрэ. 
Дунейм и щытыкIэнур

«pogoda.yandex.ru» сай-
тым зэритымкIэ, республи-
кэм пшэр техьэ-текIыу 
щыщытынущ. Хуабэр ма-
хуэм градус 21 - 28-рэ, жэ-
щым градус 20 щыхъунущ.

Зыгъэхьэзырар 
БАГЪЭТЫР  Луизэщ.

ПщIэ  хуащI

Астемыр Къантемыр Аслъэн

Дызэкъуэту

 Урысей Федерацэм футболымкIэ и етIуанэ лигэм и «Б» 
дивизионым и Япэ гупым зэхьэзэхуэр зэрыщекIуэкIыр

Командэхэр

1. «Форте» 
2. «Динамо-Ставрополь» 
3. «Легион» 
4. «Ростов-2»
5. «Рубин» 
6. «Севастополь»
7. «Астрахань» 
8. «Нарт»
9. «Строитель» 
10. «Ангушт»
11. «Дружба»
12. «Спартак-Налшык» 
13. «Кубань Холдинг»
14. «Биолог-Новокубанск»
15. «Победа»
16. «Динамо-2»
17. «Алания-2» 

Дж.

22
23
22
23
23
21
22
23
22
23
23
22
23
22
23
23
22

Къ.

14
12
13
13
12
11
12
9
8
6
8
7
5
6
5
3
3

З.

4
8
3
3
4
6
3
5
7
11
3
5
8
4
7
4
3

Т.

44-18
36-22
37-17
43-25
29-20
30-16
28-22
27-32
25-23
16-16
28-33
34-34
18-27
28-37
25-35
17-56
14-46

О.

46
44
42
42
40
39
39
32
31
29
27
26
23
22
22
13
12

ФI.

4
3
6
7
7
4
7
9
7
6
12
10
10
12
11
16
16

Къэбэрдей-Балъкъэрым и Iэтащхьэм 
футболымкIэ и Кубокыр къэхьыным теу- 
хуауэ илъэс къэс ирагъэкIуэкI зэ хьэзэхуэм 
и кIэух зэIущIэр Налшык къалэм и «Спар-
так» стадионым иджыблагъэ щызэхэтащ. 
Хабзэ зэрыхъуауэ, ар къы зэригъэпэщащ 
КъБР-м ФутболымкIэ и федерацэм. 

КУБОКЫМ и кIэух зэIущIэм щызэхуэзащ 
Псынэдахэ къуажэм и «Родник» командэмрэ 
Тэрч къалэм и «Тэрч» гупымрэ. Удэ зыхьэхыу 
икIи гъэщIэгъуэну екIуэкIа зэ IущIэм  текIуэны-
гъэр къыщахьащ Дзэлыкъуэ щIыналъэм и 
лIыкIуэхэм, бжыгъэр - 1:0-у. 

КъБР-м спортымкIэ и министр Хьэсанэ            
Ислъам,  Тэрч щIыналъэм и администрацэм 
и унафэщI Хъущт Аслъэнбий,  УФ-м футбо-
лымкIэ и командэ къыхэхам (цIыхубзхэм) и 
тренер нэхъыщхьэ Крас ножан Юрий, КъБР-м 
футболымкIэ и федерацэм и тхьэмадэ 

«ГъуэгуфI шынагъуэншэхэр» лъэпкъ 
пэхуэщIэм ипкъ иткIэ 2025 гъэм республи-
кэм и Шэрэдж щIыналъэм и Шэрэдж Ищ-
хъэрэ, Жэмтхьэлэ, Сукан-Су жылэхэр зэ-
пызыщIэ, километрих зи кIыхьагъ автомо-
биль гъуэгур къызыхуэтыншэу зэрагъэ пэ-
щыжынущ.

ЗИ ГУГЪУ тщIы гъуэгум зэпещIэ Зэрэгъыж, 
Псыгуэнсу къуажэхэр. Иужьрей илъэсхэм 
чэзууэрэ гъуэгу лэжьыгъэхэр абыхэм щекIуэ-
кIащ. 2023 гъэм Зэрэгъыж Лениным и цIэр 
зезыхьэ и уэрамыр, а гъуэгум къыхыхьэр, 

Котляровхэ Викторрэ 
Мариерэ я тхылъ тедза-
пIэм щIэрыщIэу къыщы-
дагъэкIыжащ Социалист 
Лэжьыгъэм и ЛIыхъужь, 
РСФСР-м и Къэрал сау-
гъэтым и лауреат, Къэ-
бэрдей-Балъкъэрым и 

УРЫСЕЙ Федерацэм Щэнхаб-
зэмкIэ и министерствэм Дашур 
 игъэкIуауэ щытащ Вагановэм и 
цIэр зэрихьэу Ленинград дэт хо-
реографие еджапIэм. И щIэны-
гъэм хигъэхъуауэ, еджапIэм и 
 илъэситI курсыр къиухауэ къигъэ-
зэжат лъэпкъ къафэхэмкIэ щIэны-
гъэ зиIэ япэ балетмейстерым. Япэ 
илъэсхэм абы щригъэджащ Къэ-
бэрдей-Балъкъэрым и культпрос-
ветучилищэм. Абы къыдэкIуэу, ар 
ядэлажьэрт «Шэджэм псыкъе-
лъэхэр», «Терчанка», «Нартхасэ» 
къэфакIуэ гупхэм. «Нартхасэ» ан-
самблым Хьэшыр щиунафэщIым 
гупыр щыIащ Польшэм щекIуэкIа 
фестивалым. Къэрал 20-м щIигъу 
зыхэта зэхьэзэхуэм «Нартхасэр» 
щытекIуэри, саугъэт нэхъыщхьэр 
къихьат. Абы щыгъуэ ансамб-        
лым игъэзэщIат псоми телъыджэ 
 ящыхъуа «Нартхэр» хореографие 
сюитэр. Дашур зи унафэщI гупхэм 
Iэгуауэшхуэхэр щыхуаIэтырт ахэр 
здэкIуэ дэнэ щIыналъи. Апхуэдэхэт, 
псалъэм папщIэ, абыхэм я зэфIэкI 
щагъэлъэгъуа Индиер, Германиер, 
Мексикэр, Кипрыр, нэгъуэщI 
къэралхэри.

ПрофтехегъэджэныгъэмкIэ щэн-
хабзэ унэм деж щызэхуишэсауэ 
щытащ «Налшык пщащэ» ансам-
блыр икIи илъэс 20-м щIигъукIэ 
гупым и унафэщI емызэшыжу 
 щытащ. Хьэшыр игъэуващ ансам-
блым и фондым къыхэна къафэхэр, 
хореографие этюдхэр. Абыхэм 
ящыщщ «ЦIыхубэ джэгукIэхэр», 
«Уузын шэм, щIалэгъуэ!», «Нарт 
щIыналъэм и хъыбар», «Долинск и 
розэхэр», «Бгылъэ удз гъэгъа» зы-
фIащахэр. 

Адыгэ Республикэм и унафэщI-
хэм ирагъэблагъэри, Дашу Хьэ-
шыр илъэс зыбжанэкIэ лэжьащ  
абы я «Налмэс» ансамблым и ба-
летмейстер нэхъыщхьэу. Къэбэр-
дейр Урысейм зэрыгухьэрэ илъэс 
400 зэрырикъум и щIыхькIэ 1957 
гъэм, лъэпкъ гъуазджэм и махуэ-
хэр Москва щыщагъэлъэпIам, Хьэ-
шыр хэтащ уэрэдымрэ къафэмкIэ 
ансамблым и солисту. 

Дашу Хьэшыр зы махуи Iуэхун-
шэу щысакъым жыпIэкIэ зыри 
егъэ лея хъуркъым. И цIыху щIы-
кIэкIэ гумызагъэти, зыпэрыт Iэна-
тIэм къыдэкIуэу, республикэм къы-
щаIэт сыт хуэдэ Iуэхуми жыджэру 
хэтт. Псалъэм и хьэтыркIэ, «Спар-
так» стадионым щIэх-щIэхыурэ 
щра гъэкIуэкI махуэшхуэ концерт-
хэм хэт гупхэм зэгъусэу ягъэзэ-       
щIэну къафэхэр зыгъэувыр Хьэ-
шырт. Зыгуэрым упщIэ иIэмэ, абы 
деж жэуап щигъуэтырт, чэнджэ-

ПщIэ зыхуэтщI абонентхэ! УФ-м и ПсэупIэ кодексым ипкъ иткIэ, цIыху зыбжанэм зэдагуэш 
мылъкуу щыт унэм и зехьапщIэр фэтэр куэду зэхэт унэхэр зейхэм хуэдэ дыдэу, абыхэм хиу-
быдэ псэуалъэхэр зейхэми я пщэ далъхьащ (ахэр псэупIэу е нэгъуэщI мурадым хухэхауэ щыт-
щымытым емылъытауэ). Абы къыхэкIыу, цIыху щымыпсэу псэуалъэхэр зейхэм, унэхэр зейхэм 
хуэдэ дыдэу, унэ зехьапщIэхэр и чэзум, зыри мычэму ятын хуейщ. 

 ФызыщIэупщIэ псори мы телефонхэмкIэ къыфхуэщIэнущ: 
8-800-700-64-12 , 42-56-91
Электрон пощтыр: regoperator.07@mail.ru 
Е мы хэщIапIэм фекIуалIэ хъунущ: Налшык, Горькэм и цIэр зезыхьэ уэрам, 17А.
ЩIыналъэм и Iуэху зезыгъакIуэ операторым и лэжьыгъэм зэхъуэкIыныгъэ къыхэхуэмэ, абы 

щыгъуазэ зыщыфщIыфынущ https://t.me/kapremont07 телеграм-каналым.

Дашу Хьэшыр къызэралъхурэ илъэс 95-рэ ирокъу

щэгъу нэст, ныбжьэгъу пэжт. 
Иужьрей илъэсхэм Дашур лэжьащ 
профсоюзхэм Художественнэ 
самодея тельностымкIэ и унэм 
хореогра фиемкIэ и методисту. 

Хьэшыр балетмейстер гъуэ-
зэджэм и закъуэтэкъым, атIэ ар 
икIи сурэтыщI IэкIуэлъакIуэт. Абы 
къыщIэнащ сурэт гъэщIэгъуэнхэр, 
и Iуэху еплъыкIэр, и гупсысэкIэр, и 
IэщIагъэр наIуэ пщащIу.

Илъэс куэдкIэ гуащIафIэу лъэпкъ 
гъуазджэм зэрыхуэлэжьам щхьэ-
кIэ, Хьэшыр къыхуагъэфэщат «Гуа-
щIэдэкI хьэлэлым папщIэ» меда-
лыр, УФ-м, КъБР-м щIыхь зиIэ я ар-
тист цIэ лъапIэхэр къыфIащат.

Хьэшыр хуэдэ цIыху щыпкъэхэм  
я фIыгъэкIэ дуней псом къыща-
щIащ ди республикэ цIыкIур, ди 
 къафэ дахащэхэр, ди лъэпкъ щэн-
хабзэмрэ гъуазджэмрэ. А цIыху хьэ-
лэмэтыр сыт щыгъуи фIыуэ ялъа-
гъуу щытащ, ноби зыми ящы-
гъупщэркъым.

Си тхыгъэхэм мызэ-мытIэу щы-
жысIахэр мыбыи шэчыншэу еп-
хьэлIэ хъунущ: Дашум теухуа пса-
лъэхэр ныкъуэнущ ар зыцIыхуу щы-
тахэм, къыдэлэжьахэм абы теу-
хуауэ жаIахэр щIымыгъумэ. Ауэ 
гущIыхьэщ нэхъапэIуэкIэ дызэп  сэ-
лъахэр, цIыху щхьэхуэм и гугъу 
 гуапэу къытхуэзыщIахэр нобэ зэ-
рымыпсэужыр. Зи лэжьыгъэм хуэ-
пэжа IэщIагъэлI щэджащэхэм но-
бэ къытхутепсэлъыхьыжыфыну-
хэр зэрымащIэм къыхэкIыу, абы-
хэм я жыIэр дгъэкIуэдыркъым, 
щIэх-щIэхыурэ къытыдогъазэ щIэб-
лэм зэхахын папщIэ. Мис абыхэм 
ящыщ зыбжанэ гъэкIэщIауэ: 

ЕФЭНДЫ Джылахъстэн,  КъБР-м 
щэнхабзэмкIэ и министру, Налшык 
Адыгэ Хасэм и тхьэмадэу щыта: 

- Япэрауэ, Дашу Хьэшыр цIыху 
 къе кIуу, нэсри къэсыжауэ адыгэ 
щIалэщ, зыхужаIэм хуэдэу щы- 
тащ. ЕтIуанэрауэ, цIыхуфI дыдэт, 
зэ чиифIэми, зыкъыфIэщIыжын 
жы   хуэпIэр и пщIыхьэпIэ къэхэхуэр-
тэкъым. Ещанэрауэ, ар къызы-       
хуалъхуар къэфэнырт. А псори зэхэ-
слъхьэжауэ, сэ Хьэшыр фIыуэ 
 слъа гъурт, пщIэ, дзыхь хуэсщIырт.

ПхужымыIэным хуэдизу Хьэшыр 
хэлъхьэныгъэшхуэ хуищIащ ди 
лъэпкъ гъуазджэм зиужьыным. 
 Гуауэшхуэщ ар пасэу, и къару илъы-
гъуэу дунейм зэрехыжар. 

АЛЭКЪЕЙ Мухьэмэд, КъБР-м и 
цIыхубэ, УФ-м щIыхь зиIэ я артист: 

- «Кабардинка»-м и тхыдэм къы-
хэ на, нобэ дызэрыгушхуэу «къэфа-
кIуэ гъуэзэджэ» жыхуэтIэхэр псо-     
ри зыгъэсар Дашу Хьэшырщ. 1953 
гъэм аращ сэ къэфакIуэ ансам-

блым сыхэзыгъэхьар. 
Ауэ сыткIэ ящыгъупщами, абы и 

лэжьыгъэм хуэфащэ пщIэ игъуэта-
къым. Газетхэм абы и цIэр къы-
зэрытехуэр мащIэ дыдэрэщ, и гугъу 
зэращIар зэзэмызэххэщ, абы щы-
гъуэми, и лэжьыгъэр къэзыгъэ-
лъэгъуэнкIэ Iэмал зимыIэ «цIы-
хуфIт, гуапэт» псалъэ тафэтелэхэм-
кIэ «хуэупсэу». Апхуэдэу Дашум и 
гугъу пщIынри зыри хужумыIэхэн-
ри зыуэщ сэ къызэрыслъытэр.  Абы 
хуэфащэт и творчествэр зэрыщы-
ту къызэщIэзыкъуэ тхыгъэ ин, 
купщIафIэ. 

Хьэшыр хузэфIэкIар зэи тщы-
гъупщэ хъунукъым. НэгъуэщI зыри 
имыщIами, Къэбэрдейр Урысейм 
зэрыгухьэрэ илъэс 400 щрикъу 1957 
гъэм Москва зэрызыкъыщыдгъэ-
лъэ гъуэнум ансамблыр хуэзыгъэ-
хьэзырар аращ, иужькIэ Монголи-
ем дызэрыкIуари зи гуащIэ къы-
дэкIар Хьэшырщ. 

И щIэныгъэм Ленинград щыхи-
гъа хъуэу къэкIуэжа нэужь, Хьэшыр 
«Кабардинка»-м къигъэзэжат, ар-
щ  хьэкIэ Музыкэ театрым и балет 
труппэр нэхъапэу къалъытэри(!) 
абы ягъэкIуащ. Апхуэдэ щIыкIэкIэ 
«Кабардинка» ансамблым куэд 
фIэкIуэдащ. 

Нобэми «псэущ» Хьэшыр и къа-
фэхэр, хэт хуейми къищтауэ, езым я 
гуащIэу ягъэувауэ. 

КЪАШЫРГЪЭ Билал, Урысей 
Фе дерацэм щIыхь зиIэ и артист: 

- Уэрэдымрэ къафэмкIэ ансам-
блым лэжьапIэ сигъэувыну си анэм 
сыщишауэ щыта 1947 гъэрщ сэ Да-
шу Хьэшыр къыщысцIыхуар. Илъэ-
сиплIкIэ дызэдэлэжьащ, нобэми 
схуэ мыухауэ согъэщIагъуэ абы 
бгъэ дэлъа зэфIэкIымрэ лэжьэ кIэм-
рэ.

Хэку зауэшхуэм иужькIэ ансам-
блым хыхьа щIалэхэу Тутыкъу 
 СулътIанджэрий, Жырыкъ Мусэр-
бий, Дашу Хьэшыр, Никаев Ахьмэд 
сымэ зым и къэфэкIэм адрейм 
 зримыгъэщхьу гъуэзэджэу утыкум 
итт. ЗапыпщIыжыфынкIи Iэмал иIэ-
тэ къым абыхэм, апхуэдизкIэ зэщ хь-
тэкъыми. Гупым и программэм и 
курыхыр зи пщэ дэхуэри ахэрат.

Лъэпкъ къафэр Хьэшыр и лъым 
хэтт. Абы и щыхьэтщ лъэпкъ къа-
фэхэм теухуа тхылъ Кавказым щыя-
пэу къызэрыдигъэкIауэ щытар. 
1956 гъэм дунейм къытехьа «Адыгэ 
цIыхубэ къафэхэр» тхылъым Да-
шум щызэпкърихащ хореографиер 
зэрыщыту, абы теухуауэ иIэ гуп-
сысэхэр, утыкум къихьэ къэфа-
кIуэхэм я увыкIэу, зекIуэкIэу, зыIы-
гъыкIэу щытын хуейхэр къэзыгъэ-
лъагъуэ сурэтхэр щIыгъужу. 

И цIыху щIыкIэм утепсэлъыхьмэ, 
Хьэшыр зэщIэкъуат, гъэсэныгъэ 
хэлът, теплъафIэт, гупгъэдахэт, зэ-
чиифIэт.

БЕЗРОКЪУЭ Еленэ, УФ-м щэнха-
бзэмкIэ щIыхь зиIэ и лэжьакIуэ: 

- Дашу Хьэшыр ХьэкIашэ и къуэ! А 
цIэр псоми ящIэрт, «Нартхасэ», 
«Шэджэм псыкъелъэхэр», «Тер-
чанка» ансамблхэр къызэгъэпэ-
щыным и гуащIэ куэд хилъхьат, нэ-
гъуэщI Iэджи хузэфIэкIати. 

Тхьэм хореографу къигъэщIат, 
апхуэдизкIэ и гупсысэр куут, и 
акъылыр бейти, Хьэшыр фIы ды-

дэу къехъулIэрт езым къигупсыса 
къафэхэр игъэувыныр. Сызэригу-
гъэмкIэ, Дашум и ехъулIэныгъэ 
псом я лъабжьэр сабийхэр фIыуэ 
зэрилъагъурт. Апхуэдэуи цIыхум          
и гукъыдэжыр къэIэтынымкIэ 
 «Iэп щIэлъапщIэт» Хьэшыр. ГушыIэ 
дахэ зыхэлъ Дашум и зы псалъэ-       
ри хущхъуэт, уи псэр игъэтыншу, 
укъызэщIиIэтэу. Ар щысымаджэм 
зыбжанэрэ я деж сыкIуати, узым 
 хигъэзыхь пэтми, сыкъызэрилъа-
гъуу нэщхъыфIэ къэхъурт, хъыбар 
гъэщIэгъуэн гуэрхэр къызжи-
Iэжырт. Сыту цIыху бэшэчт, лIы-
гъэшхуэ зыхэлът ар!

СОТТАЕВ Къанщауэ, КъБР-м и 
цIыхубэ артист: - Ухуэныгъэм сыхэту 
Налшык сыщылажьэу (1956 гъэм), 
ди благъэ щIалэм уэрэдымрэ 
 къафэмкIэ ансамблым сишат, 
Къэбэрдейр Урысейм зэрыгухьэрэ 
илъэс 400 зэрырикъур щагъэлъа-
пIэкIэ Москва зэрызыкъыщагъэ-
лъэгъуэнум зэрызыхуагъэ хьэ зы-
рым сригъэплъыну. Хьэшыр ан-
самблым и балетмейстерти, 
 сы къы зэрыфэфыр игъэунэхуну 
щы ж  раIэм, къызэплъащ. Игуми 
срихьауэ къыщIэкIынт, гупым и 
унафэщI Мыд Хьэжмусэ и пэшым 
сыщIишэу, я гъусэу къэралым и 
 къалащхьэм сыкIуэну къыщызжи-
IакIэ… Апхуэдэут сэ Хьэшыр къы зэ-
рысцIыхуар. 

Илъэс куэдкIэ дызэдэлэжьащ 
 Дашумрэ сэрэ, зэгъусэу Iэджэрэ 
дыкъэфащ, щIыпIэ куэдым дыз-
дэщыIащ. Балетмейстеру Ленин-
град щеджэу къэкIуэжа иужь, 
 къафэ зыбжанэ (псалъэм папщIэ, 
«Хъы  джэбз къафэ», «ПыIэе хьэ-
жьэ», н.) игъэуващ. «Ка бар дин-
ка»-м щыщымылэжьэжми, къа-
кIуэурэ ди зэфIэкIхэм кIэлъып-
лъырт, къыддэIэпыкъурт, чэнджэщ 
щхьэпэхэр къыдитырт. 

ПщIэшхуэ хуэсщIырт езыми, 
къэзылъхуа и адэ-анэми, и щхьэ-
гъусэми. Куэдрэ абыхэм я деж сы-
щыхьэщIати, гуапагъэу ядэслъэ-
гъуар пхужымыIэным хуэдизщ. 

ДУМЭН Мурадин, КъБР-м щIыхь 
зиIэ и артист: - Дашу Хьэшыр 
цIыхушхуэт. Дызэмыныбжьми, эт-
нографиер, театрыр фIыуэ зы-
лъагъу, щIэныгъэ зыбгъэдэлъ ар-
тистымрэ сэрэ дызэныбжьэгъут.

Сэ балетмейстеру сыщылажьэм, 
Дашум и псалъэхэр куэдрэ сигу 
къэ кIыжырт. «Къафэм хэлъ пщIэм-
рэ щIыхьымрэ гъащIэм кIуэцI ру-
мыхыфынумэ, сценэм укъыщIи-
хьэх хэн щыIэкъым. Псом нэхърэ 
 нэхъыщхьэращи, а къафэм узэ ры-
хуэфащэр къэгъэлъэгъуэф. Къа-
фэр - адыгэ лъэпкъ псом и психо-
логиещ, и философиещ», - жиIэрт 
Хьэшыр. 

Зыгъэхьэзырар
ИСТЭПАН Залинэщ.

КIыщокъуэ Алим
и романхэр

цIыхубэ усакIуэ, Горький Максим и цIэр зезыхьэ 
Къэрал саугъэтыр зыхуагъэфэща КIыщокъуэ Алим        
и  «Щынэхужьыкъуэ», «Нал къута»,  «Кхъужьыфэ», 
«Лъапсэ» романхэр. 

КIЫЩОКЪУЭ Алим и юбилейм ирихьэлIэу, япэщIы- 
кIэ бадзэуэгъуэ мазэм къыдагъэкIыжащ «Нал къута» 
романыр. Ар совет лъэхъэнэм, Хэку зауэшхуэ зэманым 
цIыхубэм я нэгу щIэкIахэр, нэмыцэхэр Кавказым 
къызэребгъэрыкIуар, бийм я танкхэр къэзыгъэувыIэ-     
ну япэщIэува 115-нэ Къэбэрдей-Балъкъэр шуудзэм хэта-
хэм зэрахьа лIыгъэр, тхыдэм и нэгъуэщI къэхъугъэ 
пэжхэр къыщыгъэлъэгъуэжа тхыгъэщ.

«Тхыгъэ къыхэхахэм я библиотекэ» серием хыхьэу, 
Котляровхэ я тхылъ тедзапIэм иджы дыдэ къыщыдэ-
кIащ КIыщокъуэ Алим и «Лъапсэ» романыр. 

- Адыгэ тхакIуэ цIэрыIуэр къызэралъхурэ илъэси 110-
рэ щрикъум ирихьэлIэу щIэупщIэ зиIэ и тхылъхэр къы-
дыдогъэкIыж, - жеIэ Котляров Виктор. - Бадзэуэгъуэм 
къыдэдгъэкIыжа «Нал къута» романыр илъэс 50 ипэкIэ, 
«Лъапсэ» романыр илъэс 30-кIэ узэIэбэкIыжмэ ду-         
нейм къытехьауэ щытащ. А тхыгъэхэм я мыхьэнэмрэ я 
фIагъымрэ тхылъеджэхэмрэ критикхэмрэ иджыри 
 къапщытэну къапэщылъщ. 

КIыщокъуэ Алим и тхыгъэхэм увыпIэфI щаубыд 
лъэпкъ хабзэм, бзэм, щэнхабзэм, лъапIэныгъэхэм. 
ТхакIуэ цIэрыIуэм и IэдакъэщIэкIхэм адыгэ, союзпсо, 
дунейпсо литературэхэр ягъэбеящ.

ТЕКIУЖЬ Заретэ.

ДифI  догъэлъапIэ

Лъэпкъ къафэхэмкIэ щIэныгъэ
зиIа япэ балетмейстер

Урысей Федерацэм, Къэбэрдей-Балъкъэр Республикэм щIыхь зиIэ 
я артист, балетмейстер Дашу Хьэшыр 1929 гъэм фокIадэм и 11-м Брам-
тэ къуажэм къыщалъхуащ. Иджыри сабийуэ абы щIидзащ къэфэн. 
Зэгуэрым, накъыгъэ махуэшхуэр ягъэлъапIэу, щIалэгъуалэр уэру 
Налшык и уэрамхэм дэтт, зыгъэпсэхупIэхэм зыкъыщагъэлъагъуэу. 
Къэбэрдей уэрамым къыщыфэ Хьэшыр гу къылъитащ гъунэгъуу 
блэкI Къалмыкъ БетIал. КъэфакIуэ ныбжьыщIэм Къэбэрдей-Балъ-
къэрым и тхьэмадэр къыбгъэдыхьэри IэплIэ къыхуищIат. «Афэрым, 
уэ къэфакIуэ гъуэзэджэ къыпхэкIынущ!» - къыжриIащ абы БетIал. А 
псалъэхэр пэж хъуащ. Ар хыхьащ уэрэдымрэ къафэмкIэ ансамблым 
(иужькIэ «Кабардинка» къэрал академическэ къэфакIуэ ансамбль 
 хъуам). Къулыкъу щищIэм, ар хэтащ Забайкалье дзэ округым 
уэрэдымрэ къафэмкIэ и ансамблым. Къафэхэр гъэувыным IэкIуэ-
лъакIуэ щыхуэхъуари а зэманырщ.

Дэ апхуэдэ джэгукIэ дыхуейкъым
«Спартак-Налшык» -  

«  Нарт» (Черкесск) -  2:5 
(2:3). Налшык, «Спартак» 
стадион. ФокIадэм 7-м. 
ЦIыху 200 еп лъащ. 

Судьяхэр: Богданавичус 
(Москва), Нередькэ, Типи-
кин (тIури Краснодар). 

«Спартак-Налшык»: Къу-
мыкъу, Лелюкаев, Далиев 
Дауд, Молэмусэ (Къардэн, 
63), КIэдыкIуей, Блий, Жан-
гуразов (Гъуэгузокъуэ, 76), 
Далиев Дени (Селяев, 37), 
ХьэцIыкIу (Шэрджэс, 64), 
Хьэшыр, Мэшыкъуэ (ЛIуп, 
36).

«Нарт»: Дьяченкэ, Катаев, 
Рымарь, Абидокъуэ, Джу-
маев, Исаев, Исмаилов (Де-
нилханов, 46), Михайлов, 
Ульбашев (Лафыщ, 60), Ча-
лый (Цанавэ, 54), КIурашын 
(Бостанов, 61). 

Топхэр дагъэкIащ: КIура-
шыным, 20 (0:1), Хьэшырым, 
23 (1:1), Исаевым, 28 (1:2), 
Джумаевым, 31 (1:3), Селяе-
вым, 43 (2:3), Джумаевым, 
71 (2:4), Бостановым, 73 
(2:5).

Дагъуэ къыхуащIащ: Ис-
маиловым, Къумыкъум, 
Абидокъуэм, Хьэшырым, 
Жангуразовым.

Джэгум къыхахуащ 
Блийр.

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гу-
пым хэт командэхэм ирагъэ-
кIуэкI зэхьэзэхуэхэм хыхьэ 
тIощIрэ еплIанэ джэгугъуэм 
ипкъ иткIэ «Спартак-Нал-
шыкым» и деж къыщри-
гъэблэгъат Черкесск и «Нар-
тыр». 

Япэрауэ, къыхэдгъэщын-
щи, турнир таблицэм дрип-
лъэмэ, зэкъуэш республи-
кэхэм я командищри зэпэ-
гъунэгъуу щытащ, «Нартыр» 
очкоищкIэ япэ иту. Мы джэ-
гугъуэм Мейкъуапэ и ко-
мандэм и зэIущIэр къихьри, 
зы очкокIэ къыттежащ. 
Иджы абы очкоуэ 27-рэ иIэ 
хъуащ, дэ иужь дыкъинащ, 
иджырей зэIущIэм и бжы-
гъэр хэмыту, очко 26-рэ 
диIэу, ауэ «Нартыр» хэдгъа-
щIэрэ ди очко бжыгъэм 
 хэдгъахъуэу щытамэ, абы 
дылъэщIыхьэжынут.

Фигу къэдгъэкIыжынщи, 
мыгъэрей чемпионатым и 
япэ Iыхьэм, накъыгъэм и          
11-м Черкесск къалэм ды-
щыIэу хэгъэрейхэм 3:2-уэ 
ды къыхагъэщIауэ щытащ. 
Абы къыхэкIыу, «ялъ зэра-
щIэжын» къудейм и мыза-
къуэу, турнир таблицэм зэ-
ры зыщагъэбыдэным егуп-
сысу налшыкдэсхэр топ- 
д жэгу губгъуэм къихьэн 
мурад яIэну дащыгугъащ. 
Ауэ - дэнэт?!

ЗэIущIэм зэрыщIидзэу 
хьэ щIэхэм топыр къащтэри, 
ди гъуэм къебгъэрыкIуащ 
икIи губгъуэм къихьа топ-
джэгухэм я цIэхэр къри-
Iуэныр дикторым и кIэм 
 нигъэсатэкъым, «Нартым»   
и гъуащ  хьэхъумэныкъуэ 
 Джу маев Амир жыжьэу 
щыту, лъэщу зэуа топыр ди 
гъуэм и бгыкъум щытехуам. 
Мыбдежым Къумыкъу Ас-
лъэнбэч щыIэмалыншэт. 
Абдежми топ къэлъеижам 
занщIэу кIэлъеуэжат коман-
дэм и капитан Абидокъуэ 
 Вадим. Насып диIэти, дахэ-
дахэу техуакъым. 

ХьэщIэхэр абыкIэ къэу-
выIакъым, джэгур нэхъри 
щIагъэхуэбжьащ, ди гъуащ-
хьэм нэхъыбэрэ къытелъа-
дэуи хуежьащ, ауэ фейдэ 
зэкIэ къахухэхыртэкъым. Ди 
щIалэхэр, пэжыр жыпIэмэ, 
апхуэдэ щIэдзэкIэм зы тэ-
лайкIэ игъэундэрэщхъуат. 
ЗэрыжаIэу, здэжэнури 
 ящIэ  нури ямыщIэжу ап хуэ-
дэт я Iуэхур. АрщхьэкIэ, 
хуэм-хуэмурэ зыкъащтэжри, 
джэгур ягъэупщIыIужащ 
икIи езыхэм хьэщIэхэм еб-
гъэрыкIуэн щIадзащ. 

ЗэIущIэм и 20-нэ дакъи-
къэхэм деж командэхэр са-
бырыжащ икIи я ебгъэ ры-
кIуэныгъэхэр нэхъ кIащхъэ 
хъууэ хуежьащ. Мис ар 
 налшыкдэсхэм зэран къа-
хуэхъуащ. Топджэгу губ-
гъуэм и кум иту хьэщIэхэм 
топыр хуэм-хуэмурэ зэIэ-
пахын щIадзэри, ди щIа-
лэхэр «трагъэжеикIащ» икIи 
напIэзыпIэм абыхэм ящыщ 
яIэщIэкIри, ди штрафнойм          
и закъуэу къихутащ. Абы 
бгъу рыту къэжа Блий Амир 
ар ириудатри, судьям, на-
тIэзыпIэм, «Нартым» пе-
нальти иритащ. А псом 
ищIыIужкIэ, ди топджэгур 
губгъуэм  кърихуащ. 

Пенальтир IэкIуэлъакIуэу 
игъэ зэщIащ КIурашын Азэ-
мэт, ауэ хьэщIэхэр абы куэд-
рэ иригуфIакъым. «Спартак-
Налшыкым» и капитан Хьэ-
шыр Алан бжыгъэр папщIу 
зэхуэдэ ищIыжащ. 

ИужькIэщ гъэщIэгъуэнхэм 
щыщIидзар. Пэжыр жы пIэ-
мэ, зэIущIэм и япэ Iыхьэм 
 командэхэм топитху да-
гъэкIыну зыгуэрым жиIамэ, 
фэ гуэр ираплъыну къы щIэ-
кIынт. 

ХьэщIэхэм я етIуанэ топыр 
ди гъуэм къыщIыдахуам и 
щхьэусыгъуэр губгъуэм зы 
цIыху зэрыщытхуримы-
къуарщ. «Нартым» ар къи-
гъэ   сэбэпри, бжыгъэр 1:2 
ищIащ. КъыхэжаныкIар 
 Исаев Шихамирщ - ар зыу-
быдын диIакъым. Иужь кIэ, 
зэман куэд дэмыкIыу, Чер-
кесск къалэм къикIахэм 
 аргуэру пенальти къалэ-
жьащ. Ди штрафнойм иту 
Далиев Дауд и Iэм топыр 
къытехуащ. Арати, Джумаев 
Амир бжыгъэр 1:3-м нигъэ-
сащ. 

Апхуэдэ Iуэху къекIуэ-
кIыкIэм арэзы къимыщIу ко-
мандэм и тренер нэхъыщ-
хьэ Битокъу Тимур Мэшы-
къуэмрэ Далиев Денирэ 
 ихъуэжащ, етIуанэ Iыхьэм 
щIидзэным емыжьэу. Абы-
хэм я пIэкIэ губгъуэм къи-
хьащ Селяев Амырхъанрэ 
ЛIуп Ислъамрэ. ИкIи щыуа-
къым, щIалитIми джэгур 
щIагъэхуэбжьащ, зэман 
кIэщIым къриубыдэуи ЛIу-
пым Iэмал зыбжанэ иIащ 
хьэщIэхэм я гъуэр къищтэну. 
Зэм топыр бгыкъум техуащ, 
зэм гъуащхьэтетым къри-
гъэгъэзащ. КъыхэжаныкIар 
Селеяв Амырхъанщ. «Нар-
тым» и штрафнойм иту топ-
джэгу зыбжанэ къи-
гъапцIэри, лъэщу топым 

еуащ  ар. Дьяченкэ Алек-
сандр абы пэлъэщакъым. 

ЗэIущIэм и япэ Iыхьэр и 
кIэм нэсыным къэнэжа 
 зэман кIэщIым къриубыдэу 
командитIми бжыгъэр я 
лъэныкъуэкIэ ирашэхыну 
 Iэмалхэр яIащ, ауэ яхуэхъуэ-
жакъым. ЗэрыжаIэу, джэгур 
абдежым къыщагъэувыIа-
ми хъунут: «Спартак-Налшы-
кым» къару къыхуэнэжатэ-
къым, «Нартыр» хузэ фIэ-
кIамкIэ арэзы хуэдэт…

ЗэIущIэм и етIуанэ Iыхьэм 
зэрыщIидзэжу командэхэм 
топыр ирахьэжьащ, гъуэры-
гъуэурэ гъуащхьэхэми те-
лъэ дащ, ауэ «Нартым» 
 апх уэ дэ жыджэрагъ къигъэ- 
л ъэ гъуэжыртэкъым, и джэ-
гукIэмкIи щыIэ бжыгъэр 
ихъу мэн хуэдэу къыпщы-
хъурт. «Спартак-Налшы-
кыр» къарууншэ зэрыхъуа-
ри плъагъурт. Апхуэдэ щы-
тыкIэр ди щIалэхэм аргуэ-    
ру зэран къахуэхъуащ. 
АфIэ  кIа зыри хуэмеиж хуэ-
дэу зызыщIа хьэщIэхэм, зэ-
ман кIэщIым къриубыду 
 зыкърачри, зэкIэлъхьэужу 
топитI ди гъуэм къыдагъэ-
кIащ. Налшыкдэсхэм я лъэр 
абы щIигъэхупащ. 

АдэкIэ умыджэгужми хъу-
нут. Футболым еплъыну 
 къэ кIуахэри хуэм-хуэмурэ 
зэбгрыкIыжащ, джэгум и 
кIэм имыплъэу. ГурыIуэ-
гъуэт абы  хэм ягу хэзыгъэ-
хъуэн зэ рамылъэгъуар икIи 
я щытыкIэм къыбжиIэ хуэ-
дэт: «Дэ апхуэдэ джэгукIэ 
дыхуейкъым!»

Урысей Федерацэм фут-
болымкIэ и етIуанэ лигэм и 
«Б» дивизионым и япэ гу-
пым хэт командэхэм фо-
кIадэм и 6 - 8-хэм ирагъэ-
кIуэкIа адрей зэIущIэхэр 
мып хуэдэ бжыгъэхэмкIэ            
иухащ: «Биолог-Новоку-
банск» - «Дружба» - 0:2, 
«Ди намо-Ставрополь» - 
«Ру бин» - 0:0 , «Астрахань» 
- «Форте» - 0:3, «Строитель» 
- «Кубань Холдинг» - 0:0, 
«Ростов-2» - «Динамо-2» - 
2:0, «Севастополь» - «Ан-
гушт» -  0:0, «Победа» - 
«Ала ния-2» - 2:0.

Мэхъэчкъалэ и «Ле-
гион»-м иджырей джэ-
гугъуэр блигъэкIащ.

КъыкIэлъыкIуэ зэIущIэр 
«Спартак-Налшыкым» щри-
гъэкIуэкIынур фокIадэм и 
14-рщ. А махуэм ар Мей-
къуапэ къалэм и «Друж-
ба»-м и деж щыхьэщIэнущ.

ХЬЭЩЫКЪУЕЙ Олег.
ТхылъыщIэ

Кубокыр Псынэдахэ яхь

Мэшыкъуэ Аслъэн сымэ япэ увыпIэр къэзыхьа 
«Родник» командэм и топджэгухэм иратащ 
КъБР-м и Iэтащхьэм и цIэкIэ ягъэува Кубо-
кымрэ медалхэмрэ. 

ТАМ Заур.

КIэщIуГъэплъыгъуэм зыхуагъэхьэзыр
Къэбэрдей-Балъкъэрым хуабэ, электро-

къару къэзыт и IуэхущIапIэхэр бжьыхьэ - 
щIымахуэ лъэхъэнэм зэрыхуэхьэзыр щIы-
кIэр республикэм жыджэру къыщапщытэ 
мы махуэхэм.

ЭЛЕКТРОКЪАРУУЭ псори зэхэту киловатт 
1140-рэ зи лъэщагъ къэзыт, нэгъуэщI ухуэны-
гъэхэм пымыщIауэ щхьэхуэу лажьэ щIыпIэу 
40 IэщIагъэлIхэм къапщытакIэщ. ЦIыхухэмрэ 
IуэхущIапIэхэмрэ яIэрыхьэ электрокъарум е 
хуабэм ехьэлIауэ ныкъусаныгъэхэр къэхъу-
мэ, ахэр зыгъэзэкIуэжын, лэжьыгъэхэр зэ-
тезыгъэувэжын бригадэу 108-рэ къызэра-

гъэпэщащ, техникэ хэхауэ 226-рэ яIэщ. Абы 
нэ мыщI, къэхъукъащIэ мыщхьэпэхэр гъэкIуэ-
ды жыным пыщIауэ зыхуэныкъуэнкIэ хъуну Iэ-
мэпсымэхэр, материалхэр, н. къ. къращэ-
хуным сом мелуан 96,87-рэ хухахащ. 

Бжьыхьэ - щIымахуэ гъэплъыгъуэм элект-
росетым и къалэн нэхъыщхьэу щытыр элект-
рокъарурэ хуабэкIэ цIыхухэр, IуэхущIапIэхэр 
зэпымыууэ къызэгъэпэщынырщ. Абы 
къыхэкIыу, IэнатIэм пыщIа хуабэ, ток къэзыт 
щIыпIэхэр къапщытэ, обрудованэхэр зэра-
гъэпэщыж, жьы хъуахэр зэрахъуэкI, счетчи-
кыщIэхэр ягъэув, абыхэм япыщIа нэгъуэщI 
лэжьыгъэхэри ирагъэкIуэкI. 

ЕтIанэгъэ  къапэщылъхэр
щызэрагъэпэщыжащ. Абы и кIыхьагъщ кило-
метри 5,7-рэ. 2022 гъэм апхуэдэ лэжьыгъэхэр 
щекIуэкIащ Жэмтхьэлэ Ипщэ километри 5,1-
рэ хъу и уэрамми.

Гъуэгу лэжьакIуэхэм ирагъэкIуэкIыну къа-
пэщылъ лэжьыгъэхэм хыхьэу асфальтыжьхэр 
тратхъунщIыкIынущ, гъуэгум и лъабжьэр 
ягъэбыдэнущ, асфальтобетоныщIэ тIуащIэу 
тралъхьэжынущ, гъуэгубгъухэр кърагъэ бы-
дэкIынущ, дамыгъэхэр трагъэувэнущ, зэхы-
хьэ пIэ-зэхэкIыпIэхэр къыхагъэщынущ, псы 
жапIэхэри хуащIынущ. 

ТОМЭКЪУЭ Алыдж. 

Унэм и зехьапщIэм теухуауэ
ХъыбарегъащIэ

Футбол

Сурэтыр  Уэлджыр  Артур  трихащ.

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ  Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ дзэ 
ДыщэкI Соня, корректорхэу Пхы-
тIыкI Марие (1, 3-нэ нап.), Щоджэн 
Заирэ (2, 4-нэ нап.), корректорхэм я 
дэIэпыкъуэгъу Елмэс  ФатIимэ.

КомпьютеркIэ газетым и теп лъэр 
ящIащ Ныр Саидэ, Щомахуэ Ма-
рианнэ.

Сурэтхэм елэ жьар Бицу Жан-
нэщ.

- Iэсият, уи цIыху щIы-
кIэкIэ, дуней тетыкIэкIэ, гъа-
щIэ еплъыкIэкIэ апхуэдиз-
кIэ упщащэ гъэщIэгъуэнщи, 
сурэтыщIу укъалъхуауэ 
къыс щохъу. Дапщэщ къы-
щы бгурыIуар уи псэр зы-
гъэтыншыр сурэтыщI IэщIа-
гъэрауэ?

- Сабий гъэсапIэм сыщы-
кIуэм япэ дыдэу сщIауэ щыта 
сурэтыр си нэгу щIэтщ, ныпрэ 
топ цIыкIурэ иту. Си гур къи-
лъэту сыкъэкIуэжри, си адэм 
жесIэжауэ щытат. ИтIанэ 
езыхэми къыздалъэгъуати, 
сурэтыщI ныбжьыщIэхэм я 
зэхьэзэхуэхэм сыхагъэхьэрт. 
Уеблэмэ, илъэс 14-м ситу 
сызыхэта зэпеуэр сощIэж. 
 Газетым къытрадзат Чер-
кесск сурэтыщI ныбжьы щIэ-
хэм я зэпеуэ зэрыщекIуэкIы-
нури, си адэм сигъэлъагъури, 
сурэт сщIыуэ езгъэхьыну 
къызжиIащ. Сегугъуу сщIа 
сурэтыр си дэлъху нэхъыщIэ 
цIыкIум зэхитхыхьащ. Си 
къэрэндащри сухауэ, къы-
щIэз дзэжри, ручкэкIэ сщIащ 
а сурэтыр. Ауэ сигу ири-
хьыжыртэкъыми, къыдэгъэ-
жым дэздзэжащ. Ар сымы-
щIэу си адэм къищтэри, Чер-
кесск иригъэхьауэ щытащ. 
ИужькIэ газет къытхуокIуэ, зэ-
пеуэм кърикIуахэр тету, т е-
кIуахэр махуэ гуэрым къала-
щхьэм щызэхуэсу ягъэпэжэ-
ну хъыбарегъащIэ щIыгъуу. 
Абы си унэцIэр зэрыхэтыр си 
адэм сегъэлъагъу, махуэр 
 къос, зыкъыдохри, Беслъэ-
ней дыкъокI. Си фIэщ хъуртэ-
къым си IэдакъэщIэкIыр къы-
хахауэ, зызущэхуауэ сы-
щысщ, Беслъэней нэс дыкъи-
кIауэ мыр пцIыуэ къыщIэкIмэ, 
си напэр текIакъэ, папи сыт и 
гугъэн жызоIэри. АрщхьэкIэ, 
чэзур си деж къэсри, утыку 
сыкърашауэ щытащ, удз гъэ-
гъарэ сом 300-рэ къысхуа-
гъэфэщат. 

Курыт еджапIэми, сабий 
гъэсапIэми сыщыщы лажьэ-
хэм, сытым дежи е пэшхэр 
згъэщIэращIэрт, е плака-
тышхуэхэр сщIырт. АпщIон-
дэхуи, си адэм къызиIуэкIырт, 
схэлъ зэчийм зезгъэужьын 
зэрыхуейр. Ауэ илъэс 20 дэ-
кIыжа нэужьщ сурэт щIы ныр 
згъэнэхъыщхьэу щыщIэз-
дзар. 

- Нобэ уэри сурэт бощI, а 
пщIэр сабийхэми ебгъэщIэн 
папщIэ уадолажьэ. Дауэ 
ухуэкIуа абы? Сыт сабийхэр 
бгъэсэныр къызыхэпхар? 

- Илъэс 20-кIэ еджапIэм, 
гъэ сапIэм сыщылэжьа нэ-
ужь, ментальная арифмети-
кэмкIэ цIыкIухэр щхьэхуэу 
згъэсэн щIэздзащ. Пэш 
щхьэхуэ къыхэсхри, абы къе-
кIуалIэ цIыкIухэм садэ ла-
жьэурэ, сурэт езгъэщIуи щIэз-

дзащ. Зым адрейм жриIэ-
журэ, хъыбарыр зэбгрыкIри, 
сурэт зыщIыну хуейхэр куэд 
къэхъуащ. Абы щыгъуэм 
къызгурыIуащ пэш нэхъ ин 
зэз гъэпэщу нэхъыбэм са дэ-
лэжьэн зэрыхуейр. 

- Мы дызыщIэс хэщIапIэр, 
«Si-Art» студиер, дапщэщ-
тIэ къыщызэIупхар? Дауэ 
зэтеубла хъуа лэжьыгъэр?

- Илъэсищ мэхъу къызэ-
рызэIусхрэ. Мыр фIыуэ 
слъагъух эр щызэспх хэщIа-
пIэу жысIэфынущ, творчест-
вэмрэ сабийхэм садэлэжьэ-
нымрэ нэхъ сфIэфI щыIэ-
тэкъыми, а тIур зы сщIащ. 
 Нэхъыбэу  къекIуалIэр са бий-
хэращ, ауэ нэхъыжьхэм ящы-
щу зи зэфIэкI еплъыжыну 
 хуейхэри згъэщIэхъуркъым. 
Илъэс 65-рэ хъу бзылъхугъэ, е 
сабий гуэрым и адэ… Ныб-
жькIэ жыпхъэ згъэувыну-
къым. Мыр студие щхьэхуэу 
къыщIызэIусхар аращ - зигу 
къабзэхэр къекIуэлIэну. Сурэт 
зыщIыну хуей хъур зи псэр 
 къабзэхэращ, фIы зигу илъ-
хэращи, сигу хэхъуэу сыщо-
лажьэ си студием. Сэ сымы-
гъуэтар иджыпсту щыIэ 
щIэблэм естыжыну сыхуейщ. 
Дэ ди къуажэм художествен-
нэ школ щыIэтэкъым, Чер-
кесск махуэ къэс сыкIуэфы-
нутэкъыми, сфIэ фIыр си гум 
щыпсэуауэ аращ. Иджы ныб-
жьыщIэхэм апхуэ дэ Iэмал 
 къахузызогъэпэщ, зэрыхуей-
уэ я зэчийм зрагъэужьыну. 
Творческэ цIыхуу къежьа 
цIыкIухэр гупцIанэ хэщ, ящIар 
ягу иримыхьыжмэ е зы щIы-
пIэ деж щыщыуамэ, къыщи-
удынурэ гъынущ. Сэ къызгу-
роIуэ ар, апхуэдэр зэ рытез-
гъэужынури сощIэ, дэтхэнэ-
ми бгъэдыхьэкIэ къых узо-
 гъуэ тыф. Абыхэм ящыщ дэт-
хэнэ зыри сэ сысейм хуэ дэщ. 
Апхуэдэу уабгъэдымэ хьэмэ, 
зыкъызыкъуахыфынукъым 
абыхэм. Сигу къоуэ курыт 
еджапIэхэм сурэт щIыным 

мыхьэнэ зэрыщрамытыр, 
абы хуэныкъуэ куэд щIэсщ 
школхэм. 

- ЦIыкIухэр псори сурэт 
щIыным дихьэхыу къежьэу 
къысщохъу, итIанэ хуэмурэ 
нэгъуэщI унэтIыныгъэхэм 
техьэжурэ, я IэщIагъэр къы-
хахыу. Уэ узэреплъымкIэ, 
псоми сурэт ящIыфрэ? Да-
уэ зэрызэхэбгъэкIыр а та-
лант дахэр зыхэлъхэмрэ 
зыхэмылъхэмрэ? 

- Сэ илъэс 20-кIэ садэлэ-
жьащ сабийхэм. Къыщалъ-
хуагъащIэм деж щегъэжьауэ 
феплъи, я Iэ цIыкIухэмкIэ зы-
гуэр ящIыну, пшахъуэм щы-
хэс къудейм деж мыхьэнэ 
зиIэ гуэр зэтратхъуэу, пэш 
щхьэхуэ яIэмэ, ар езыхэм я Iэ-
дакъэщIэкIкIэ ягъэщIэрэщIэ-
ну хуейуэ щытщ. Ауэрэ шко-
лым макIуэри, зэраубзыхуар 
апхуэдэущи, щIэныгъэ зэгъэ-
гъуэтыным ткIийуэ пэрагъэу-
вэри, и псэм фIэфIым зи-
ужьыну Iэмал имыIэурэ 
 гъуэгу тоувэ. ЩIэныгъэ еты-
ным емыгугъуу хъунукъым, 
дауи, ауэ макъамэ, сурэт 
 щащI дерсхэр Iэпэдэгъэлэл 
пщIынкIи Iэмал иIэкъым. 

Си сабийхэм ящIа сурэт 
 телефонкIэ щызгъэлъагъуэ-
кIэ, уи деж накIуэ псори зэчи-
ифIэ защIэщ жаIэ. Хьэуэ, ап-
хуэдэукъым зэрыщытыр. Су-
рэт зымыщIыф сабий щыIэ-
къым, ар хуэбгъэдахэмэ, 
теб гъэ гушхуэмэ, сытри хуэ-
щIы нущ. Си деж къекIуалIэ 
цIыкIухэм, псом япэрауэ, мыр 
зэрымышколыр, сэ сызэры-
мыегъэджакIуэр къагурызо-
гъаIуэ. Сыхуейкъым ахэр 
къысщыукIытэу, е къысщы-
шынэу, ящIар адрейм ира-
гъэлъагъуну темыгушхуэу 
щытыну. «Сэ фэ фызиныб-
жьэгъуу аращ, езэшар къэ-
тэджурэ къекIухь, хуейр псы 
йофэ, зым ищIым адрейр 
еплъ хъунущ, фызэпсалъэурэ 
фылажьэ…», - яжызоIэ. Сурэт 
щIыным и Iэмалхэр ягурызо-

гъаIуэ. Мис апхуэдэурэ са-
бийм и гум илъыр сурэткIэ, 
псалъэкIэ къигъэлъэгъуэфу 
мэхъу. 

- Фи республикэр лъэпкъ 
зэмылIэужьыгъуэ куэду зэ-
хэсщ. Сыт хуэдэ лъэпкъхэм 
ящыщхэр къекIуалIэрэ уи 
деж? 

- Ди хэгъэгум лъэпкъитху 
нэхъыщхьэу исщи, абыхэм 
ящыщи, алыджи, ермэлыи 
къокIуалIэ. Ахэр зыкIи зэхэ-
гъэж сщIыркъым. Псори 
зэхуэдэщ си дежкIэ. 

- Зэчий зыбгъэдэлъ дэт-
хэнэ зыми и лъэпкъ хъу-
гъуэфIыгъуэхэр ихъумэжу, 
къызыхэкIар иIэту щытын 
хуейуэ къызолъытэ сэ. Сыт 
адыгэм ехьэлIауэ уи деж 
 къакIуэ цIыкIухэм ебгъа-
щIэр, зэхебгъэхыр? 

- Мы зи гугъу пщIыр лъым 
хэтщ. Уэ укъызыхэкIам щыщ 
цIыкIум а ебгъащIэм нэ-
мыщIи, лъэпкъ нэщэнэ гуэр-
хэр зэрыбгъэдэплъхьэным, 
хабзэм, тхыдэм, щэнхабзэм 
узэрыхутепсэлъыхьыным 
иужь уитщ. ИтIанэ Iэмал щыз-
гъуэтхэм деж адыгэхэр зы гуп 
сощIри, лъэпкъ тхыпхъэщIып-
хъэхэр сурэту язогъэщI, 
адыгэбзэкIэ фIэкIа мыпса-
лъэу согъэлажьэ, ди лъэпкъ 
щхьэхуэныгъэхэм сахутоп-
сэлъыхь. Фэри фыкъызри-
хьэлIар апхуэдэ зы дерсщ. 
Мес мо хъыджэбз цIыкIум и 
пыIэм, адрейм и къэлътма-
къым адыгэ тхыпхъэ тра-
щIыхь, модрей пщащэм 
адыгэ фащэ зыщыгъ шу ещI, 
мэзым кIуэцIрыкIыу. Ахэр 
езыхэм я жэрдэмкIэ къра-
гъэжьа Iуэхущ. 

- Апхуэдэ дыдэуи адыгэгуу, 
адыгэпсэу зыгуэр сцIыхумэ, 
уэри абыхэм уащыщщ. Уи 
лъэпкъ зэхэщIыкIыр хэт 
къыпхэзылъхьар? 

- Уи адэ-анэр псом нэхърэ 
нэхъыфIу плъагъуркъэ? Мис 
апхуэдэщ сыкъызыхэкIа 
адыгэр, сызыщыщ беслъэ-
ней лIакъуэр зэрыслъагъур. 
Беслъэней къуажэм сыкъы-
щалъхуащ, сыкъыщыхъуащ. 
Дэ адыгэбзэ фIэкIа тщIэртэ-
къым нэхъапэм, арат ди уна-
гъуэм щIэсхэр зэрыпсалъэр. 
ИтIанэ сабий гъэсапIэм 
дыкIуа нэужь, урысыбзэр пса-
лъэ зырызу зэдгъэщIауэ 
аращ. Бзэм, лъэпкъым ехьэ-
лIауэ схэлъыр къысхэзылъ-
хьар си адэращ. Ар хуабжьу 
иригушхуэрт адыгэм къыдэ-
хъу сыт хуэдэ Iуэхуми. Къал-
мыкъ Юрэ хуэдэ лъэпкъылI 
щэджащэхэм пщIэшхуэ яхуи-
щIу, зэрыадыгэм иригушхуэу 
псэуащ си адэр. 

Творчествэ и лъэныкъуэкIэ, 
си анэм ещхь сыхъужа хъунщ. 
Уеблэмэ, си анэшхуэм деж 
къыщожьэ, жысIэмэ, сыщы-
уэ нукъым. Абы и Iэм имыщI 
щыIэтэкъым, апхуэдэуи пща-
фIэ Iэзэт. ШхыIэн ищIырт, 
щыгъын идырт, упщIэм елэ-
жьырт, арджэн, уагъэ цIыкIу-
хэр… А псом нэмыщI, апхуэ-
дизкIэ IэфIу пщафIэрти, къуа-
жэ псом кърашэкIырт, гуфIэ-
гъуэ зиIэм ягъэпщафIэу. И 
бынхэр балигъ хъууэ тIысы-
жами, хьэкукIэ игъажьэ щIа-
кхъуэшхуэр яритын хуейуэ _
къилъытэрт. Хуабжьу щIакхъ-
уэ IэфI, куэдрэ зэIымыхьэ 
игъа  жьэрт. Си анэри удз гъэ-
гъа къигъэкIыу, дэуэ, дахэ 
гуэрхэр ищI зэпыту апхуэдэщ. 
Зы махуэ гуэрым сеупщIат: 
«Уи гъащIэм и пэщIэдзэм 
бгъэзэжамэ, сытыт зэпхъуэ-
кIыжынур, сыт хуэдэ IэщIа-
гъэт къыхэпхынур?» «Адыгэ 
драмэ театрым сыщылэ-
жьэнт», - къызжиIащ. Къызэ-
рыщIэ кIым кIэ, театрыр сэри 
апхуэдизу фIыуэ щIэслъагъур 
арат. Хуабжьу сфIэфIщ се-
плъынуи садэлэжьэнуи. 
Иджыпсту Шэрджэс театрым я 
декорацэхэр яхузогъэ хьэ зыр.

- Театр узэрыфIэфIым сэ-
ри гу лъыстащ, фи респуб-
ликэми, Къэбэрдей-Балъ-
къэрми, Адыгейми щыла-
жьэ адыгэ театрхэм я зы 
премьерэ блэбгъэкIыу си 
фIэщ хъуркъым. 

- НтIэ, тфIэфI дыдэу дыщы-
зэхуозэ. Театрыр щэнхабзэм, 
гъуазджэм я утыкущ, ар 
адыгэбзэм и IэфIагъыр зы-
хозыгъащIэщ, лъэпкъым 
бгъэ дэлъ беягъымрэ фIы-
гъуэм рэ уэзыгъэлъагъущ. Сэ 
псэкIэ нэхъ къулей сещI адыгэ 
театрым.

Епсэлъар
НЭЩIЭПЫДЖЭ  Замирэщ.

Гъуазджэм и дунейм щогъагъэ

КъБР-м и Правительствэм 
и гупэм къит ЗэгурыIуэны-
гъэм и утыкум махуитIым 
къриубыдэу - фокIадэм и 
7-м къыщыщIэдзауэ и 8 
пщIондэ щекIуэкIащ цIыху-
хэм фIыуэ ялъэгъуауэ гъэ 
къэс зыпэплъэ, удз гъэгъа-
хэм я «Гъэмахуэр икIащ» V 
фестивалыр. Мыгъэрей зэ-
хыхьэр траухуащ КъБР-м и 
Къэралыгъуэм и махуэмрэ 
Налшык къалэр илъэс 300 
зэрырикъумрэ. Къэбэрдей-
Балъкъэрым и мызакъуэу, 
Кавказ Ищхъэрэм и хэгъэгу-
хэм, Ставрополь крайм, 
Мос ква къикIа ландшафт 
дизайнерхэмрэ удз гъагъэ-
хэр зыгъэкIхэмрэ ягъэлъэ-
гъуащ я лэжьыгъэ гъэщIэ-
гъуэнхэр. 

ЗЭГУРЫIУЭНЫГЪЭМ и 
 утыкум и мызакъуэу, «Зы-
гъэпсэхупIэ» скверри а ма-
хуэм цIыху кIуапIэ хъуат икIи 
къыумыцIыхужыну щхъуан-
тIагъэрэ дахагъэкIэ гъэнщIат: 
удз гъэгъа зэмыфэгъухэр, 
IэпщIэлъапщIэхэм я IэрыкI, 
бзылъхугъэхэм зэрызагъэда-
хэ цIугъэнэхэр, хьэпIацIэщы-
гъэкIэ зэIуща цIыкIуфэкIухэр, 
гуащэхэр, ятIэ гъэжьам, 
пхъэм, гъущIым, цым, фэм, 
щэкIым, тхылъымпIэм къы-
хэщIыкIа хьэпшыпхэр ща-
гъэлъагъуэ жармыкIэр, сурэт 
гъэлъэгъуэныгъэхэр, нэ-
гъуэщI хэри. А псом къадэ-
кIуэу балигъхэмрэ сабий-
хэмрэ яхуэгъэза мастер-
класс щхьэпэхэр, лекцэхэр 
къызэрагъэпэщащ.

ЩхъуантIагъэмрэ даха-
гъэм рэ фIыуэ зылъагъу ини 
цIыкIуи а махуэм я IутIыжт! 
ЩIыуэпсым къигъэщIа даха-
гъэхэм ящыщ удз гъэгъахэм 
цIыхухэм я гукъыдэжыр къы-
зэраIэтам, зэрагъэгуфIам 
шэч хэлъкъым. Зи плъыфэрэ 
теплъэкIэ зэщхьэщыкI, мэ 
 гуакIуэ къызыпих гъэгъа 

 телъыджэхэм дэтхэнэми тхы-
дэ гъэщIэгъуэн яIэжщ. А 
лэжьыгъэхэм гъунэгъуу бгъэ-
дыхьэу еплъыну, ягу ирихьхэр 
я щхьэм папщIэ е саугъэт 
щIыкIэу къащэхуну Iэмал яIэт. 
Удз гъагъэхэр зыгъэкIхэр 
 яхутепсэлъыхьащ я удз лIэу-
жьыгъуэхэм, абыхэм зэре лэ-
жьым, зэрыкIэлъы плъым, 
удз гъагъэхэм я «хьэл-щэн-
хэм». Нобэ дунейм удз гъагъэ 
лIэужьыгъуэу 260-м щIигъу 
тетщ. Ахэри зыбжанэу зэ-
щхьэщокIыж. Языныкъуэхэр 
жыг пэлъытэщ. СурэткIэ е ви-
деокIэ фIэкIа узримыхьэлIэ 
къэкIыгъэ телъыджэхэри 
щыIэщ. Ди жагъуэ зэрыхъу-
щи, щыIэщ кIуэдыж лIэужьы-
гъуэхэри.

Фестивалым хыхьэу, абы и 
хьэщIэхэм къыхузэрагъэпэ-
щащ киногъэлъэгъуэныгъэ-
хэр, художникхэм я мастер-
классхэр, концерт гукъинэж-
хэр. Псом хуэмыдэу налшык-
дэсхэм щIэщыгъуэ ящыхъуащ 
Москва, Санкт-Петербург, Во-
ронеж, Къэзан къалэхэм я 
Уэрам театрхэм я артистхэм я 
лэжьыгъэхэр. Гуащэ теплъэ 

зиIэ, лIыхъужь цIэрыIуэхэм я 
фэилъхьэгъуэхэмкIэ зызыхуэ-
па артистхэм  ягъэлъэгъуащ 
гушыIэ жанрым щыщ спек-
такль зыбжанэ. Ахэр балигъ-
хэми сабийхэми щIэ щыгъуэ 
ящыхъуащ.

ФокIадэм и 8-м пщы-
хьэщхьэм сыхьэт 20-м фести-
валыр зэхуащIыжащ Кова-
лёвэ Елизаветэ и джаз квар-
тетымрэ «8 bit» кавер-гупым-
рэ я концерткIэ. Ар ягъэдэхащ 
саксофонист икIи композитор 
Головня Сергейрэ уэрэджы-
IакIуэ Синяевэ Ольгэрэ. Пшы-
хьым екIуэлIахэм кон цер тыр 
ягу ирихьащ, загъэпсэхуащ.

Удз гъагъэхэм я фестива-
лыр куэдым ягу ирихьащ, дэт-
хэнэми Iэмал яIащ IэпщIэ-
лъа п щIэхэм  я лэжьыгъэхэм 
зыщагъэгъуэзэну, республи-
кэм щыпсэухэмрэ и хьэщIэ-
хэмрэ  мыбдеж  я нэгу зыщра-
гъэужьыну. Псом хуэмыдэу 
мы гъэм сабийхэм гулъытэ 
нэхъыбэ яхуэтщIащ, нэгу-
зыужь джэгукIэ зэмылIэу-
жьыгъуэхэр программэм 
 хэдгъэхьэри, - жиIащ Налшык 
къалэм зегъэужьынымкIэ 

«Платформа» институтым и 
унафэщI Шыхъуэстэн Окса-
нэ. - Гуапэщ Iуэхум гъэ къэс 
нэхъри зэрызиубгъур, цIыху 
нэхъыбэ къызэрыришалIэр. 
Зэхыхьэр зыфIэгъэщIэгъуэн-
хэм къазэрыхэхъуэр, нэ-
гъуэщI щIыналъэхэм къикIа-
хэр къызэрекIуалIэр и щы-
хьэтщ ар цIыхухэм ягу зэ-
рыдыхьэм.

Хабзэ хъуауэ нэр зыгъэдахэ 
мы фестивалым унагъуэхэр, 
зэныбжьэгъухэр зэгъусэу 
хэтщ, республикэм щыпсэу-
хэм рэ абы и хьэщIэхэмрэ 
 нэхъри зэкъуегъэувэ, гуапа-
гъэрэ дахагъэкIэ зэдогуашэ.  
Зэхыхьэм екIуэлIахэм я нэгу 
зиужьауэ, удз гъагъэ лIэужьы-
гъуэхэм зыхагъэгъуэзауэ, 
абыхэм ятеухуауэ щIэ куэд 
 къащIауэ зэбгрыкIыжащ. 
КъызэщIэпкъуэжмэ, удз гъэ-
гъа зэмылIэужьыгъуэу 400-м 
нэблагъэ махуитIым ягъэлъэ-
гъуащ. Гъэмахуэр зэрыра-
гъэжьэж фестивалыр куэдым 
гукъи нэж зэращыхъунум шэч 
хэлъкъым. 

ТЕКIУЖЬ  Заретэ.

Гъэмахуэр  ирагъэжьэж

телъыджэхэм дэтхэнэми тхы- зиIэ, лIыхъужь цIэрыIуэхэм я «Платформа» институтым и 
О

Къэбэрдей-Балъкъэрыр къызэ-
ры у нэхурэ илъэси 100 зэрырикъум и 
щIыхькIэ щыIэ галереем къыщызэ-
Iуахащ «Дахагъэр зи псэм хэлъхэр» 
гъэлъэгъуэныгъэ гъэщIэгъуэныр. 

МЫБЫ утыку къыщрахьащ рес-
публикэм и сурэтыщI пажэхэм я 
лэжьыгъэхэри, ныбжьыщIэхэм ящIа-
хэри. Абы ущеплъыфынущ Аккизов 
Керим, Тураев Рустам, Иуан Рустам, 
Хъалил Миланэ, ХьэцIыкIу Миланэ, 
Дзэгъэл Iэуес, Смуровэ Элеонорэ, 
Аханов Александр сымэ я лэжьы-
гъэхэм. Бжьыхьэ пасэм и къеблэ-
гъэкIэм пэджэж сурэтхэмрэ инсталля-
цэхэмрэ щызэхэухуэнащ плъыфэ 
зэхуэмыдэхэр.  КъызэгъэпэщакIуэхэм 
къыхагъэщащ гъэлъэгъуэныгъэм 
 гущIагъщIэлъ къэIуэтэкIэ зэхуэмыдэ-
хэр къигъэлъагъуэу зэрызэхагъэувар. 
Сурэтхэр зэм щхъуэкIэплъыкIэщ, зэм 
щымщ, зэм нэжэгужэщ, зэм пшэплъ 
мащIэкIэ иIа пшыхьхэр уагъэлъагъу. 

Аккизов Керим и лэжьыгъэхэм 
бжьы хьэ дунейм и хъугъуэфIыгъуэхэр 
къыхощ. Гъэлъэгъуэныгъэм хэтщ абы 
и «Зыгъэпсэхугъуэ» инсталляцэр, 
«Удз хэр» сурэтхэр. Тхыпхъэхэм, плъы-
фэхэм, дамыгъэхэм я дунейм ухешэ 

ХьэцIыкIу Миланэ и «Махуэрытх 
 щхъуантIэ» сурэт зэрыIыгъым. Мак-
шаевэ Алия и лэжьыгъэхэм къыхощ 
литературэ лIыхъужьхэр. Мы гъэлъэ-
гъуэныгъэм хэтщ Брэдбери Рэй и 
«Къэрабэхэм къыхэщIыкIа шагъыр» 
романым абы трищIыкIа арт-тхы лъыр. 
Сокъур Каринэ гукъыдэжыр зэ риIэт 
Iэмалщ плъыфэхэмкIэ IэкIуэ лъакIуэу 
къызэрыдэпсалъэр. Хъалил Миланэ 

игъэлъагъуэ «Iэуэлъэуэншагъэ» зы-
фIи  ща сурэт гупым щызэщIэжьыуэр-
къым плъыфэ щхъуэкIэплъыкIэхэр, 
атIэ абыхэм гур ягъэпсэху, хуэму 
гупсысэм ухашэ. Дзэгъэл Iэуес «Па-
сэрей Налшык» зыфIища сурэтым 
щыдолъагъу Къэбэрдей уэрамым и 
зы плIанэпэ. Абы иIэщ пасэрей те-
плъэ: «Победа» киногъэлъэгъуапIэм, 
абы пэгъунэгъу унэ лъахъшэхэм, фа-
щэ ящыгъыу уэрамым къыдыхьа 
бзылъхугъэхэм, шыгу зэщIэщIам 
кIэлъыбанэ хьэм, бжыхькIэ къэхухьа 
пщIантIэм щып лъагъу жьыщIыгъэ 
кIапсэм гупсы сэхэр блэкIам яшэж. 
Иуан Рустам и  теплъэгъуэхэр нэхъа-
пэхэм ягъэлъа гъуэу дызэмыса лэжьы-
гъэ гъэщIэ гъуэнщ - псы зэрыт бан-
кIхэм «ириубыдащ» - зым шэIумыл-
хэр, адрейм хы  Iуфэм зэрыIут вакъэ, 
ещанэм псыIэфI щIыIэхэр. 

Къалэм и щытыкIэр, зыщIыкIэр, 
щIэрэщIэкIэр икIи зыгъэфIэкIэр уэзы-
гъэлъагъу сурэт къыхэщыпыкIахэрщ 
гъэлъэгъуэныгъэм щызэхуахьэсар. 
Гъуазджэм и дуней щэхукIэ бжьыхьэм 
хыхьэну гукъыдэж зиIэхэр галереем 
фрагъэблагъэ фокIадэ мазэр и кIэм 
нэблэгъэху. 

ГУГЪУЭТ  Заремэ.
Сурэтхэр  Къарей  Элинэ  трихащ.

Дахэм, фIым, гумащIагъэм къыхуигъэщIа 
хуэдэщ Черкесск къалэм гъуазджэмкIэ езым 
и студие къыщызэIузыха, егъэджакIуэ, гъэса-
кIуэ Абыдэ Iэсият. Абы «Si-Аrt» зыфIища 
сурэтыщI студием ныбжькIэ зэхуэмыдэ цIыху-
хэр къокIуалIэ. Абыхэм зэрадэгуэшэн Iэ-
загърэ зэриущиин акъылрэ бгъэдэлъщ Iэси-
ят, арагъэнщ емызэшу жэщи махуи а цIыкIу-
хэм щIахэтыфыр. Ар апхуэдизкIэ фIэфIу и 
лэжьыгъэм пэрытщи, дэзыхьэхым, игъасэ 
 сабийхэм ябгъэдэлъ зэчийм къыщыпху-
тепсэлъыхькIэ и нэхэр мэлыд, зыхэт «гъуаз-
джэм и дунейм» щогъагъэ. 

«Черкес хэку» газетым и редактор нэхъы щ-

хьэ Абидокъуэ Люсанэрэ «Адыгэ макъ» газе-
тым и редактор нэхъыщхьэм и къуэдзэ Тау За-
мирэрэ си гъусэу Iэсият деж дыщеблэгъам, 
цIыкIухэм я гъусэу тIысыпIэ зырыз тхуи-
гъэхьэзырагъэххэт, сурэт зэрытщIыну Iэмэ-
псы  мэ псори къытIэщIилъхьэри, щхьэж и 
 зэ фIэкI игъэунэхужыну дригъэтIысылIащ. 
Щыми къалэмым нэмыщI, кисть зэи тIыгъа-
тэкъым, ауэ Iэсият и арэзыныгъэ къэд -
лэ жьащ, дызэрылажьэм хуэдэури ди уп щIэ-
хэм жэуап къаритащ. Iэсият беслъэней пща-
щэщ, зыщумыгъэнщIу уодаIуэ и псэлъэкIэм, 
ди диалектхэм хэт зэтемыхуэныгъэхэр къэ-
бубыду.


